
Aisialamikineta 
Aomisio nuejaasi toma aitutuoret na mam eraasi nukang alopet. Kwape lemusek, ajai eong aiduk 

okeperin kangun lu apotu ogeikisi / olingakisi eong.  Kotoma kanu, araasi akiro nu oitaabo nu 

edumunitos aisinyikoikinio kec kama ejai aswam naka “Aimor Aituluor Atekerin Ikesisiak” “Disciple 

Nations Alliance” kotoma Olago erai (disciplenations.org).  Ikanisan luipu lu Esisiaata engarakisi 

aijililiun nuisisia kotoma kanu ewadikaununutu kesi kwape nuitojokaaritai kanu mam itojokaaritai da 

arai bo nat kere elomunitos kotoma adoketait na amamus aijen ebe ekonakisi ai.  Aiyalamaka naepol 

elosi mama ejaasi kesi kanu atitingikit kec namam imara mama ajai eong apakio nu esisiaa eong 

ainerenena abeit owaitin lu apatanar aibwaikin toma aswamisioit.  

Nuipu kotoma aitutuoret kana elemunitai kotoma aomisio nuka eitaabo ke Bob Moffitt Lo enyaritai 

“Orai Yesu orai Emeya.” “If Jesus was Mayor.” Aomisio nepepe ka Nuitetemunet aswamisioit nu 

ejaasi toma Aisisiaeta nu 2, 5 ka 6 elemunitai kotenan oitaabo kalo.  Asisian 3, Nuitojokaaritai 

kotoma Ajakanut, erai nu elomunitos kotoma aisinyikoikinet naka Aingarenikinet naka Aisisia 

Ebaibuli na enyaritai “Ajakanut naka Edeke na mam Ijangakinio” “God’s Unshakable Kingdom” 

(Kingdom Lifestyle Bible Studies - “Asisian naka Ebaibuli naka Ejare kotoma Ajakanut”) itolomuutos 

Darrow Miller, Bob Moffitt nepepe ka Scott Allen.  

Karaida ebunit aisinyikoikinio kama ejaasi lucie itunga, aibucanareta eraasi nukang alope.  Elipit 

itijenikinai arai ejaasi iwaiting ka aomisio nu owomit ijo kanu aiyatakinia aililiaun ka aitojokaar Akiro 

nu itwasamao Asisian kana.  

 

Anna Ho 

Executive Director  
(Na Epolokit ka Eyait Ainapeta) 

Eroko Ijo Egeuna 
 

Aitemonokin Kanu Aisisianakin Asisian 

1. Osiom Eitabo loka Esisianakinan Jokan noi Ka Acoit, arai epatana, inyogonok irwana pu. Igiranak arai 

bo aiwadikainikin osiepon naka apapula akiro nu epolok tetere ijo iitunit. 

2. Irereo alosikineta nuka angin asisian tetere ijo ijeni nu ibusakinit Esisian aisisiaun kotoma aisisia 

3. Oge alingakin sek aisiomaar iwaitin luka Asiometa nuka Obaibuli kere Eroko Asisian egeuna 

4. Irereo owany aani bo iboro ipudai kotoma angina asisian ka ijo aitolomunit itaabon lu Esisiak ka 

iwanyuneta lu itwasama kotoma asisian 

5. Koany ebe imisiarit angin aswamisioit na ejaun asisian (abolia, aboliasio ka iwanyuneta lu 

isisianakinet). Ipedori ijo aitetemonor ber kede itunga lu okalekon arai ipaperokon. 

6. Koyangaik apak ailip kanu Edeke isikapikini esisiak, tetere esisiak iirarete nu ekoto Edeke kesi airar ka 

Ngesi aisipedoor ijo aisisianakin akiro nu. iitu da ebe erai toma agogong/apedor naka Edeke bon ngesi 

iwanyuna oni itunga ijulakinos. 

 

Aiyeiyea na ingarakini kanu Aisisianakin Jokan 

1. Oge adolere sek aiboisit na isisiaere, isikapik akiro nu isisia ka aiboisit na ibuni ijo aitwasam. 

2. Mam isuburikit akiro nu isisia. Isikapik apak na edolit kanu aimor aomisio kotoma aisisia, akiro nu 

ebeit aswam ka apak na aiyengunun.   Alosikinet ngesi itunga adumun apak amisiikin nu isisiao ka 

aimor ajaikina toma aisisia. Isisianak adoketait na isipedoori angin itunganan kere amisiikin ejok eroko 

ijo ikopakina Akirot naitetet naka Aisisia. Itaabon icie eminasi oyangaikisi atutubet naka apaaran arai 

bo nat apaaran kere. 

3. Odunyakinite ainyogonor nu adaun aisisia. Toma apak na aitegear angin aisisia, oinak esisiak 

inyogoosi kere nu adautu kesi aisisiaun kotoma oitaabo lo itutuoret. Ainyogonikin duc isipedoori 

itunga aitunun nu isisiatia. 

4. Otupite Eitaabo loka Esisianakinan ka Akiro nu isikapikit ijo Aisisianakin 

5. Koany ebe imoriakit ijo iwaitin iwongon kere lu toma angin asisian 

a. Itijenu Akou na Aisisia – akiro nu etupakinete erucokinete Akou na aisisia kanu sek isisiaunitai  

b. Oinak akiro nu itetiak nu isisiauna – ipu iwaitin lu aimor akiro nu itetiak 

c. Oinak esisiak acie nepepe ka nu adautu aisisiaun – nu iswama kesi isipedorete kesi amisiikin 

jokan akirot na ijaikinitai oipone lo aswam nepepe ka lucie, aitolomuun ibore icie arai 

aitwasam akirot na itetet owaitin icie da.  

d. Orucok akirot na isisiautai ka Aijar kec – erai na adoketait na aibwaikin toma aswamisioit na 

ingarakini esisian aitojokaar iwaitin lu ibusakinito kanu abwaikin akirot na itetet na esisiaun 

toma aswamisioit kotoma aijar kec. Aisisiaun komam ibwaikini toma aswamisioit, mam 

itolomuuni aijulakinet ido mam erai na mam imedauni/ mam ingarakini. 

6. Irereo kosodi aitun nu ejaasi toma Nutupitono Oisisiae loka itunga lu apolok ka aijen iwaiting icie 

kwape isisianakitere kotoma Aitutuoro naka Esisianakinak. 

a. Itijenik nu ibusakinit aswam ojokan  

b. Ingit aingiseta nu ipu nu elacakina   

c. Isialaminik itunga kanu abongonokineta kec 

d. Mam ilimokini itunga nu epedorete kesi aisisiaun jokan oipone kec  

e. Itegea kotoma angun nu adautos itunga ajenun ka aisialamikin ngun nu iswamatotor kesi 

f. Otitingikite ka aidareun itunga ijaikisi abongokinet 

7. Isinyikoikite itunga kere ajaut toma ka aimor aomisio kotoma akirot na itamitamio. Omou iwaitin lu 

iyapepeara lu isinyikoikina ijo ngul lu ileucoko komam aisurum kesi ileic  

8. Ilipi apaaran kere kanu Edeke apukokin ijo iwaitin/iboro lu itetiak nepepe ka ikesisiak da  

Eipone Lo Itwasamaet Eitaabo Loka Esisianakinan 

1. Alosikineta ka iboro lu itwasama: Angin asisian egeuni keda ewai lo.  

a. Alosikineta – Opedosi esisiak aitodolikin nu anetakinet naka angina asisian. Ejok aingitakin 

bon arai apotu alosikineta ngun itodolikinos akaulo na ingarenikina ijo asisian.  Icebokite 

ayangaikin apak aisiitikin kesi akiro nu epolok tetere ingarakini kesi aitunit. 

b. Iboro lu itwasama – iboro lu ibusakinit aitwasam itijenaritai kanu angin asisian, imoriaritos lu 

itodiaritos asisian ka itaabon esisiak. Ipedori ijo akorakin itaabon luka esisiak mama ejaasi 

itunga kere arai aijerun idis ber kwape itijanaritere kotoma angin asisian. Itojokaarit bobo isio 

da aitwasam apapulai nu elalak (amanilas) arai bo abao na iwadikao kanu igurupun lu elalak / 

ipu itunga. 

2. Nutupitono nuka Esisianakinan: Ejaa aicoranikineta nu itebeikitai toma asisian nu ingarakinete ijo 

aingarenikin aitutuonor ejok. Mam nu erai nu ebeit ijo aimor nepepe ka ikesisiak.  Oge aisiom nu sek 

eroko apak tetere ijo isikapikina aingarenikin aitamitamio naka aomisio ka nu ibusakinit aswam. 

Aingiseta acie iwadikatia abongokineta kec opungete tetere aingarakin ijo kwape esisianakinan ajenun 

nu isisiauna kama ejaa esisiak.  Mam erai nu bon abongonokineta nu ejokuka, arai acie 

abongonokineta nu ajokak. 

3. Aidarite Apaka Na Itutubitai Ka Eiswamae: Mam ibwaikinitai apak na itutubitai toma angin asisian. 

a. Oyangaik apak na ibusakinit kanu aingarakin itunga aisisiaun aomisio kotoma asisian. Erai na 

ameda noi apodokite nu ejaasi itunga aisisia itia akote angetakin apak na itutubitai kanu 

asisian. 

b. iitunite ajalakit apak kanu esisianakinak aitegear ka aimor ailip, aimor ajenanuto, aitamitam 

adio atiokisio nu ejaatatar ka ailip nepepe. 

Asisian 1: Ajakanut Naka Edeke 
 

Akiro Nu Epolok 

1. Komisiik ejai Ajakanut naka Edeke ne irimaara oni Aicorakineta naka Edeke kaileleba. 

2. Komisiik epoloi Ajakanut naka Edeke ne eponiata itunga lu ipu arimaar Edeke ka ne noi irimaara oni 

Ngesi teni teni.  

Iboro lu itwasama: 

1. Emamei  ido 

 

Inyobo Ajakanut naka Edeke 

Ne ajaar Yesu elosenenei akwap abu omorenenei ainapeta / alosikineta ke.  Ainapeta / Alosikineta nuu 

elimunitai irwan 98 kotoma Aitutuket Naitetet.  Abu Yesu inerenena ngin ngesi Alosikinet naka aiyakuunio ke, 

ido abu iyakia Ikesisiak ke da aisisianakin nu ikamunitos ngupengun.  Abu Paul ineritor nu ikaminitos ngun ido 

toni oni da isinyikoikitai ailipenen kanu angun.  

• Ijo ijeni inyo ngesi? 

 

AIMOR AITAMITAM OGURUPU LO EDIT 

Osiom ikokoron lu etupakitos kosodi abongonokin aingiseta: 

• Matayo 10:5-8 — Nu ikamunitos inyo abu Yesu ijuka ikesisiak aisisianakin? 

• Luka 4:43 — Kanuinyo kaponi ijukunere Yesu? 

• Aswamisio 1:3 — Nu ikamunitos inyo abu Yesu isisianak kotoma apak na apaarasia ke akaisaongon nu 

awasia kokwap? 

• Aswamisio 28:30-31 — Nu ikamunitos inyo abu Paul isisianak? 

Ainapeta / Alosikinet naka Edeke ngesi nuka adukunio naka Ajakanut naka Edeke.   Kwape ipedoria oni aanyun 

kotoma ikokoron kalu, na ngesi akirot na epol na apotu luyarei Yesu ka Paul isisianakisi. Ekoto orai na epolok 

nuke kamawok da kwape kwangin.  Konye ejaangun da, lu ipu kaoni mam imisiikinit alimunet / Akirot ngin 

“Ajakanut naka Edeke.”  

• Ibelokin nejai yenicie itunganan kosodi aomoom nu ikamunitos eipone lo ti itetemikina ijo Ajakanut 

naka Edeke nejai iyuunan / Ikristayot yenitetet. 

Omorata abongonokinete nepepe ka Egurupu kere  

Kotoma abeit mam etiono aitetem Ajakanut naka Edeke.  Ajakanut naka Edeke ngesi adio aiboisit kere neraar 

Yesu Ekabaka ido otupitete ikisila ke.  Kanuka angun, adio aiboisit kere ne iwanyuna ijo itunga elosete kotoma 

ayongit Edeke ka atupite nu ipuda Ngesi, ejai acedakinet naka Ajakanut naka Edeke nen.  Ejena ebee, mam 

Ajakanut naka Edeke ebuni kotoma aileleba ke kere aitodol ne ebonguna Yesu bobo ka aitaraun iboro kere lu 

itetiak ido komamei aronis.   

Kanu aingarakin oni amisiikin, aomoomata ber oni nu ikamunitos Tailan “Thailand.”  Erai Tailan Akabakanut: 

ejaasi kesi kede ekabaka ido arai iner ekabaka, iirarete itunga luka O Tailan.  Abu kobala emina ngesi eriagi lo 

Dos, kanuka angun, kwana erai itunga kere anapenen isaatin lu Dos angin Balaasa. Abu kobala emina aberuke   

epapol, kanuka angun, ipu kwana itunga lu enapenenete isaatin lu apapol angin ikanyet.  Erai ngesi lo eminai 

noi ka aisimaarit da kitoni alimun bon ebe emina eriagi mutan, ijulakin eipone lo enapatar itung Ikaru idis okau, 

abu Ajore ikama aiya Apugan kotoma O Tailan.  Kojaun ejie orotin luka Oibuga.  Apotu igangitok luka Apugan 

itijioto egangitok luka ajore.  Angin itunganan kere apol apodokit ebe aticepak ebuni ejautene aroniar noi.  

Kosodi ekabaka einer. Kolimok itunga kere ajalakin ejie kosodete aitemokin aitolot aseo.    Konangak ejie atipet 

noi.  Emamei idio itunganan yen abu itepeg ekabaka; arai kesi aiswamaun ngun bon nu abu kolimok kesi.  Karai 

da aroko apupete anyunyura na epol, mam bobo ngun apolok.  Abu ekabaka odau einer ido aitalakaar ekabaka 

ngesi ibore yen apol kakere atia eipone lo apupiata kesi.  

Oni da ijaa ka Ekabaka — Yesu Ngesi Ekabaka wok.  Biyai, mam kereka ti oni da imoot aitalakaar Ngesi ka 

aswamu angin akiort kere na elimokini Ngesi oni kwape apotu itunga luka O Tailan otamatar aitalakaar 

ekabaka kec?  Arai eminasi itunga lu O Tailan ekabaka kec noi noi kitoni ne alimunia da ebe emina eriagi 

mutan, opedori aijulakin eipone lo anapiata itunga, mam kereka do ti aijarawok erai na ijulakina noi kanuka 

amina wok kanuka Ekabaka wok Yesu?  

AIMOR AITAMITAM OGURUPU LO EPOL 

• Biyai oni imoot aitalakaar Ekabaka wok kotoma kanu iswamai oni kere?  Kanuinyo arai bo Kanuinyo 

mam? 

• Aani bo icie iwaitin kotoma aijarawok lu ti isisiauna oni arimaar Edeke ojokan noi? 

 

Arimaar Kotoma Oboro Kere 

Ekoto Edeke oni aitalakaar ka ainakite Ngesi ayongio apakio kere.  Kosiom Ikolosain 3:17 ka 1 Ikorinton 10:31. 

Kotoma okokoron kalu, elimokit oni ebe kotoma angin akirot kere na iswamai oni, ekoto oni aswamu kanu 

ayangaun aibuses nejai Edeke.  Kotoma okokoron kalu iyarei kere, inyogokit akirot na ikamunit angin ibore 

kere yen iswamai oni:  Kotoma Ikolosain, “Ido adio akirot kere nuiswamaete, arai kotoma akirot arai 

aswamisioit, iswama kere kokiror loka Ejakait Yesu, kajaikinite aimal nejai Edeke Papa kotoma Keng.” Kotoma 

1 Ikorinton, “Aso karaida inyamete arai imasete arai adio akirot kere na iswamaete, kiswamaata kere kanuka 

aibuses naka Edeke.”   Arai inyogokitai icie ibore kotoma O Baibuli, erai duc na itodiarit ebe epol akirot ngin. 

Ekoto Paul oni amisiikin ebe kotoma ANGIN IBORE KERE ekoto oni ayangaun aibuses nejai Edeke.  

AIMOR AITAMITAM OGURUPU LO EPOL 

• Luinyoika icie oboro lu iswamai oni kotoma apaaran kwape ejaar?  (iwadik nu imarumarutai abao.) 

• Koipone aani iyangauna oni aibuses nejai Edeke ne iswamaa oni angin idiope kotoma oboro kalu?  

(Otupata nu iwadikautai adiope adiope.) 

Ekoto oni ayangaar kwape nu epolok noi nu ikamunitos Arimaarit ekabaka wok Yesu ka Aitalakaarit Ngesi.  We 

should be serious about obeying our King Jesus and pleasing Him.  Eswamaiki Edeke oni nuipu noi, aijukun 

Okokuke atwanare kanuwok.  Ne iitoro oni ainakinete Ke naepol, ekoto oni emielasi / epudasi noi arimaar 

Aicorakineta Ke. 

 

Aiduk Ajakanut Naka Edeke 

Kosiom  Matayo 6:9-10. 

• Inyobo ngin elimokit Yesu oni ailipenen kanuke? 

• Koipone aani iwanyuna oni Ajakanut Ke ebuni? 

Ekoto Edeke adukun Ajakanut / Akabakanut Ke kane okwapu.  (Akonijakanut kobu.)  Ajakanut Ke edukunio 

kokwap koipone lo itunga aswam akote Ke.   (Nuikoto ijo Iswamaunos.) 

Ejaa iwaitin iyarei lu epolok lu ipedoria oni aiduk Ajakanut naka Edeke. There are two main ways we can build 

God’s Kingdom.  Ewai losodit erai aiyatakin enaaba lo itunga kotoma Ajakanut naka Edeke koipone lo aanyun 

itunga ijaunete aitajario.  Ewai Loiyareit erai aanyun noi noi ebe iswamaete itunga akote naka Edeke.  Kwape 

apotu oni esisiaunata, abu Yesu kobu aitupucikin iboro kere ( Ikolosain  1:18-20).  

Arai ikoto oni aanyun  ebe ejai akote naka Edeke iswama noi noi, ekoto oni aanyun itunga lu ipu iyuunete ka 

arimaar Edeke, ido ekoto oni aanyun itunga lu ipu ejarerete kwape  alosikinitor Edeke kotoma owaitin KERE 

luka aijar kec. 

Asisian 2: Ajakanut Kotoma Atutubena 
nu Iboiyoto Itunga  

 

Alosikineta Nu Epolok 

1. Amisiikin ebe arai teni abeit ijari oni karimaarit, ekoto oni aanyun atutubeta wok kere ejaasi aputoor 

noi noi bala Ajakanut naka Edeke. 

Iboro Lu Itwasama  

1. Apapula na ejaasi Aitatamuneta nuka atutubet  2.1 

2. Apapulai Nu Alalak ( Amanula ) 

3. Ikalai lu Eculete ka Amakas nu iwadikaere 

 

Ajakanut Kokwap 

Inoma ber ijo eipone lo ti ejaunor ajaun kede Ajakanut naka Edeke kokwap?   Kotoma Aitutuket Naitetet, 

iwanyuni oni aanyununeta nuipu nu eipone lo apotu Ikristayon lu ageunak aiyuun kotukonokinotor nepepe 

aitolomuun Ajakanut naka Edeke. 

Kosiom Aswamisio 2:42-47. 

• Nunyoika apotu eyuunak lu etetiak iswamaata? 

• Biyai lu erai iboro lu omoyo arai bo lu akuwan?   ( imoriaritos kere ) 

• Nunyoika apotu kotupakisi?  

o Amamei Yeni ejaasi ka eipud, lucie itunga ngesi edarete kesi ka etau ediope, ido kapotu 

itunga lu ipu koraunos Eyuunak.  

• Nunyoika ikoto oni aanyun iswamaunos kotoma atutubeta wok arai ijaun oni kede atukonokineta 

kwape apotu eyuunak lu ageunak aiyuun iswamaatar? 

 

Edeke kwape Epugan Loka Atutubeta wok 

Ekoto Edeke aanyun atutubeta wok iyatakinitos noi aijar kwape alosikitor Ngesi. Mam Ngesi ekoto bon akote 

Ke iswama kotoma aijarawok idiope idiopen, konye kotoma atutubeta wok da kwape kwangin.  

 

AIMOR AITAMITAM OGURUPU LO EPOL 

Nutupitono:  Kosiom Aitatameta nu etupakinitos kosodi abongonokin aingiseta. (APAPULA 2.1) 

Abu etunganan O India kolot aipejokin ecaalo lo bin eswamai ngesi. Kabu ingit angor nu ocaalo arai ikonakini ti 

ecaalo kec ai orai Yesu orai engarenon lo ecaalo?    Umrai, adiopet kotoma angor nu ejenara noi, abu itetemu 

ecaalo kwape lo ajaun aimorikikina ka eipeone.    Ajeni ngesi ebe mam Yesu einakitai ayongio otupitete eipone 

lo etiakakar ecaalo ke.  Kangon ekale ajari kanuke bon.  Kanuka abongokinet ke, abu egurupu loka angor nu 

ocaalo odukutu atukot naka ejautene loka angaleu ka aingaranakin bonik ka bonik.  Apotu angor atomon 

aangon (14) nu egurupu lo aingaranakin bonik ka bonik ogeasi aiducokin airiamunun ka itawon kec kere.  

Apotu ameban nu egurupu otukununete isirigin idisi idis kama ejaasi aimonoinikineta nuka angin idiope kakesi 

toma Akaunt naka egurupu kosodete kesi agear aitemonokin atiokusio nuka atutubet nepepe.   Abu Umrai 

oraun apolokiton eicolong loka atukot kangin (apresident) kosodi aitwasam ainakineteke naka engarenone 

aitolomia ainapeta ka airam itunga luka ocaalo aswam eipone lo iboro lu ti iswama Yesu orai Ngesi ti erai 

engarenon. 

Apotu Amucaalan nu atukot na Isisiaenenei Ebaibuli O Uganda itojokaasi aijaanakin ecaalo kec kwape ti 

ijaanakina Yesu.  Apotu itolomuutu ainapetait kec nasodit kacoote noi: aitalaun atukosit na agasia najai ariri 

naka ebaa (amatete) naka atutubet angin.   Epotu angor aarei kakesi otitingoto kosodete Alomar toma obaa 

(Naduc, angor bon nu elomarete toma obaa eraasi amalayan.)  apotu ingitutu acamakinio aitalaun agasia. 

Apotu ikulepek ebaa lu aumokitos aswamisioit ngin okweniatar kesi, konye ekaulo apotu ocamutu.  Kosodete 

angor aramun itunga lu atutubet kocamutu luipu ainakin aswam.   Kosodi egurupu abokun aipanyia aarei:  

adiope kanu agasia na idupukoor kosodi nacie ya kanu iboro ngun lu mam idupukooros. Ne eanyuniata icie 

kotoma ejaanakinak obaa icie itunga italaete agasia kec, kopotu aingarakin.   ibore abu italaka itunga lu 

atutubet angin, apotu ikulepek ebaa inyikokisi aitalaenen aiboisit ngain. 

Kedumutu aisinyikoikin, apotu angor itojokaasi adukun asutovun akany kaongon ( 9 )  nu mam anyamete 

akinyet noi ka amooti  nu akipi kanuka itunga lu adiding ejautene.  

Nuatupakinete, abu egurupu lo esisiaenenei Ebaibuli odoik aswam napol noi: Esokooni loka Atutubet. Arai duc 

angor nu atutubet alosit isawan luipu noi, ibwokitos ibogai kec ka iboro icie da toni osokoonin lu elwaka noi.  

Esokooni lo eyapiei ti ecamaki kesi adumunun ikapun konye osalitos eyapiete kede ikalia kec, atutubet ka 

amisirin kec da.   Kaponi koinakinai alupok / aiboisit, konye arai ne ejululei noi mam apatana ber agear aidu 

esokooni da.   Apotu angor nu esisiaenenete Ebaibuli ilipenenete kosodete itunga lu eswamaete egudo lo 

ayapiei kanen acamun cut abunere atiatia nen ne ejululei ka aiyaikin jokan cut atitai komam ipudasi isirigin.  

Kotoma aingarakinio naka Edeke abu atukot naka angor nu eyuunak ocaalo angon isisiautu kosodete 

atukonokin iboro lu itwasama, imonoutu isirigin, atemokisi ationis najai ka adukokin esokooni atutubet.  Kobu 

aijar kec na omoyo opoloor / odukun kwape ejaanakiniata lucie itunga aiboisit naka Yesu.  

Omorata Aitamitam: 

• Nunyoika apotu iswamaunos kotoma angin adiope aitatameta? 

• Kanuka itunga lu elimitai aitatameta kanu, biyai apotu itunga lu atutubeta angun ikunyakisi ayapikin 

koipone lo ti ebeitor orai angin itunganan kere ojari kwape alosikitor Yesu?  Kanuinyo? 

• Nunyoika acie kotoma aswamusinei nu apotu igurupun lu aitatameta kangun iswamaata? 

• Koipone aani ti aswamauna ijo da kwape kwangin kotoma atutubete kon? 

 

Yesu Kwape Engarenon Loka Atutubet  

AIMOR AITAMITAM OGURUPU LO EPOL 

Inoma ber ijo bala erai Yesu engarenon loka atutubet kon.  Luinyoika icie oboro lusodit lu ti iwomit ijo egei 

Ngesi aijulakin?  

Nutupitono Kanu Esisianakinan: Arai itei egurupu bon nu aijulakin ingarenok luka apugan, isiitik kesi ebe 

neajaar Yesu akwap mam abu ijulak engarenok luka apugan.  Ikesisiak kere aomitos ti Ngesi aisibiroor adoketa 

nuka eipugae; konye ejaa ngun da, mam Ngesi abu iswama kwangin.  Abu iswamaanara ka itunga idiope 

diopen kanu ayangaun aijulakinet otunganan toni otunganan.  Kotoma ainapeta kanu, alosikinete wok erai 

kanu aijar kwape alosikinitor Edeke ka aingarakin lucie da aswamu kwape kwangin.  

Arai eutaara egurupu aomoomoun aomisio, ipedori do kwana ijo aitwasam acie kotoma aingiseta kanu 

atenyun kesi agear aimor aomission:  

• Nu ti nyoika iswama Yesu kanu ikamunitos apuserun ka ikokiok? 

• Koipone bo ti aani iticasia / itogogonga Ngesi ikalia? 

• Koipone bo ti aani isinyikoikina Ngesi akipi nu emasio olaete koyuara, itogoi lu eperio lu edolitos ka 

inyamat, eijanakine loka angaleu, atukio naka agasia, ajautu ka acolonin nu ilesikina ka irotin lu 

ajokak? 

• Nu ti nyoika iswamaun kanu ikamunitos asioman naka iduwe ka itunga lu apolok? 

• Nu ti nyoika iswama ngesi kanu ikamunitos ajonio, ainguonoro na ikee lu egelegela, ejae (aitwasam 

ikee erono kanu akiro acie mere nu iswamatere), ainom epiki / “Pata - Potea” ka acie atiokisio nu 

alomasi aokot / etubulesenata itunga icie?  

• Nu ti nyoika iswamau Ngesi kanu ikamunitos aibungao / arai ayait erono naka itunganan yen idukotor 

ijo ka amunaarit / amoromor ejare loka ikoku? 

• Koipone ti aani itojokaara Ngesi idicasinei kiding naka itunga? 

 

Aijulakin naka Atutubet kotoma Owaitin Iwongon Kere 

• Ijo iitunit iwaitin iwongon lu ebeitor oni apoloo kwape abu Yesu opoloo?    (Luka  2:52) 

o Acoa, Akuwan , Kalucie itunga ido da omoyo 

Ajakanut naka Edeke eyangauni aijulakinet toma owaitin kere iwongon.  Arai ikoto oni aanyun atutubeta wok 

oputoorete noi kwape ka Ajakanut naka Edeke, ekoto do oni ainomaar aijulakinio naka iwaitin iwongon kere 

kotoma Atutubet wok. 

 

AIMOR AITAMITAM OGURUPU LO EDIT 

Nutupitono: Otiakatiak atukot /esisiak toma ogurupun kosodi alimokin kesi ayangaikin apak aimor aitamitam 

eipone lo ejaar Atutubet naejok, ngesi ti na ikoni ai.   Noi noi kakere, itebeik aingit kesi aomoom nu ikamunitos 

iwaitin luka omoyo, akuwan, aiswamanara kede lucie itunga ka eipone lo ti ejaar aijen naka itunga.  Olimok 

kesi ainomun aputo na eomitos kesi ebe eipone ngon ipudar Edeke atutubet kec kojaar.  

Itetemik Kesi Kwanata:  

Erai eipud lo epol loka Edeke aanyun atutubeta wok ijulakinos noi noi aputoor bala ajakanut Ke.  Abu 

isinyikoikite oni ailipenen ebe Ajakanut Ke kobu toma akwap kwape ejaar kotoma Akuj kosodi alimokin oni 

aimoo ber Ajakanut Ke.  

Inoma ber ijo ti ikoni ai aiboyenen kotoma atutubet na ejai angin itunganan kere ejari kotoma arimaarit Edeke 

teni teni?   Ti ejaasi ikalia lu iyalamasi, iidunyeta lu iyalamaka / ipaperoko ingaranakinos bonik ka bonik ido 

iboyete kotoma aimorikikina; ti emameete ipegeta, arai ajijionut ka akirosinei nu aimod lucie.  Ijo ti ipudakin 

aiboyenen kotoma atutubet kanat kangin?  

Eipone lo itwasamai Edeke ayangauna Ajakanut Ke erai itorite toma wok.  Kibuni aisisia nuipu nu ikamunitos 

nuu kotoma Asisian na 4, konye kanu akopaana, aomoomata nu ikamunitos: (Kitoroto angin adiope kotoma 

aingiseta kanu moti mot ocamakite itunga apak aomoom abongonokineta) 

• Ti nunyoika iswamaunos orai moi tupuruc agear isawan 6 a.m. (isawn12 lu atupuruc), angin 

itunganan kere yen okanisa agear aswam iboro kwape elosikitor/ ekotor Edeke? 

• Nu nyoika ti iswamaikinos oni ikulepek arai oni arimaasi teni teni alosikineta nuka Edeke kanu 

idicasinei wok, kanuka aidario ejok naka awate wok, ido da kanu alosite wok ka Edeke? 

• Nu nyoika ti iswamaunos kotoma okalia wok orai ti itunga kere orimaarito alosikineta nuka Edeke teni 

teni kanuka idicasinei kec bonik ka bonik? 

• Nu nyoika ti iswamaunos kotoma okanisan wok ka lucie ikanisan kotoma atutubet wok orai ingarenok 

kere ka imaban luka okanisan kangun kotoma abeit ominutu yenicie bonik ka bonik, ijaanakinos bonik 

ka bonik, kosodete apodokin aidarun lu adaun agogong ka lu ican ido da ka aiboi nepepe kotoma 

aimorikikina? 

Ainaki Edeke oni aitapoet na italakarit noi: Aitapoet na Ajakanut Ke abunere toma akwap.  Ekoto Ngesi oni 

araut idiope kangun lu edukete Ajakanut Ke kokwap. Inoma ber ijo eipone lo ti ejaunor akwap orai angin 

itunganan orimaarite Edeke?  Ti esubit bala toma akuj!  Arai da ijeni oni ebe mam nu kere itodolikinos aitodol 

ne ebonguna Yesu bobo, ipedori oni ber agear atupaar aswam nuka aitapoet kana iinakit Edeke. 

Angin apaaran ekoto oni akwenyun kasodete aomoom bonik, ebe koipone aani apedora eong aiduk Ajakanut 

naka Edeke lolo?  Nu nyoika apedori eong aswam kanuka aiyatakin aitanyanyaar Ajakanut naka Edeke?  

Koipone aani apedoria eong aijar tetere ajari kwape ejaatatar ikisila / nu icorakinit Edeke?                         

Koipone aani apedoria eong aingarakin lu okaleka da aswamu kwape kwangin? 

Asisian 3:  Nuitojokaaritai Kotoma 
Ajakanut 

Alosikineta Nuepolok 

1. Amisiikin ebe atiokisio nuka atutubet wok eraasi nu epedoros aitemokin bon kotoma arimaar Edeke 

teni teni 

2. Aanyun ebe ebuni Ajakanut naka Edeke kwape itwasamaa oni Ebaibuli toma angoli ewai kere loka 

aijarawok 

3. Aanyun ebe akiro nutupitono kotoma Obaibuli itegelikina kede nuitojokanaritai kotoma atutubena 

wok 

4. Amisiikin ebe ipedori oni adumun nu Ebaibuli nutupitono ne isiomia oni Ebaibuli 

Iboro Lu Itwasama 

1. Apapula na  3.1 Na Ejaasi Nuitojokaaritai kotoma Ajakanut  

2. Apapulai Nu elalak nuka  Akiro Nutupitono nueraasi Apetetait 

 

Akiro Nutupitono Nueraasi Apetetait  

Aso ageasi koipone lo airereor Akiro auni (3) Nutupitono Nueraasi Apeteta  

1. Atiyaikin akwap erono noi.  Mam acoa naka etunganan ka iboro lu akwap kana epedorete aitangaleun 

ngesi. 

• Nu nyoika acie kotoma aanyununeta nu ayangau aronis toma akwap? 

Possible answers 

o Eitwasamae lo aronon loka ajonio/ ainom epiki/ emalayane 

o Ikalia lu Abilibilunos / Atiakatiakaunos 

o Ejie lo ejai kiding otunga  

Kosiom Aitatamuunet Naetupakit naa: 

Akwap naka Haiti erai aanyunet naka abilibiluna namam epedoritai aitemokin keda acoa naka etunganan ka 

iboro Lu itwasama.  Erai Haiti akwap na icana kakere kotoma Ongalakakimak ka Akidingot naka America.    

Ejaatatar etiai lo itunga  imilionin ikanyauni (8,000,000).    Ageun okaru lo 1980, Ajaunos iriongeta lu egelegela 

lu imoriaritos lu Akwapin nu Okinga, lu Apugan ka ngun da lumam Eraasi lu Apugan lu etolosoto ainapeta 

angina ilukumin ka ilukumin.   Isirigin lu America  Dollas ibilionin ka ibilionin kesi etwasamaar atamite 

aitojokaara atiokusio nuka akerianut, ejare loka itunga ka ejautene lo omoyo loka Haiti.  Konye ejaa ngun da, 

emamei idio ibore yen abu itemokin.  Okaru lo  2004 apotu iriongeta lu akwapin nu okinga ka Apuganasia 

koinakisi bobo Dollas Ebilionit ediope aitam aitemokina Haiti. Nen da tai   

Karaida itiya Esirigisisit ngon nen kere, mam Haiti ijulakina nepecep da.  Eroko itunga itoritos ocani; emamei 

kwi amuno da.  Itunga  80%  (80 kotoma angun 100) ejarete kiding toma obakoro.  Emameete icuuman lu 

esubete iboro (ifakitorin), agwelanareta nuepolok / Aisubisa naepol emamei akwap angin; agolokinos kere. 

Amamus aswamusinei ejai kotoma  70% (70  kotoma  angun 100).   Iduwe lu edeparitos  10%  (10  kotoma 

angun 100) mam ejarete toni adolere ikaru iwongon (4) lu apolou.   Ileleba itunga lu iboyete ariri na etaun, 

emameete itunga kede itogoi lu egogong ( lu ibala oni ebe “epamanet” emameete), ido irotin da ileleba agasia 

na ecakio tai tai.  Iboyei agwaununo na akiro tai mam epedoro aitikokina.  Eroko irotin noi adepar ido 

emameete akipi nu edolitos itunga aimat.  Mam konye do aiboisio nu ocaaloi ajokis da.  Akaulo na ikaru lu 

ajepar ikibirai lu ajaasi ka idowon ailotar alupok nuajokak, emameototor icaaloi keda  ikitoo lu eyuaritos kesi 

kama ejaasi ikwamin lu ededeng lu ekusete ido alupok da emamwwtw bobo nu pusuk nu iriamara kede aira  

iraan.  

Karaida keda isirigin ngun kere lu etwasamaar  ka aomisio nuka ipiriotin ngun kere,  amameun adio aijulakinet. 

Mam iboro lu ti eyangautu akerianut  itangaleunitos akwap ngin  karaida aomisio nuka ipiriotin lu adoketa nu 

okuju lu akwap  emamei adio  aijulakinet.   

• Ikonibo ai ejautene kotoma Haiti? 

• Isirigin imwasai aponi itwasamaarai kotoma Haiti?   

• Nunyoika apotu  iswamaunos? 

• Kanuinyo iwomitor ijo ebe erai kwangin? 

 

Atiatiaun akwap ido aomisio wok nu ejokuka da mam ilosikina aitemokin ejautene ke.   Kotoma Haiti, araida 

kede isirigin lu Dollas ibilionin ka ipiriotin ngun kere itia nen, mam ejautene itemokina.  Erai nu abeit anataar 

akwap kere, mam erai ebe kotoma Haiti bon.   Akaulo na aitwasamaar isirigin Dollas ibilionin akaisakany 

kotoma Africa ka aijukunun ipiriotin ilukumin ka ilukumin, araun do kwana  abunget na naecanuu noi adepar 

ka kolo ajaar ikaru akaisaarei kau.   Acoa naka etunganane ka iboro lu itwasama mam isilosikina aitangaleun 

akwap wok.  Ipuda oni  icie ibore yen edepara.  

2. Aitangaleunio naka akwap etakanuuni kotoma otunga kwape iirarata Edeke  kosodete aijar kwape 

icorakitor Ngesi. 

Kosiom  2 Aisiitonokin 7:14 

• Nunyoika inera Ebaibuli ibusakinit oni aswam? 

• Ingai ibuakinit aiswamaun? — Ikristayon (eyuunak) arai bo lu mam eraasi Ikristayon (eyuunak)? 

• Nunyoika iswamaunos arai iswamau oni akiro nuu? 

• Ijo icamunit ebe edolit ekokoro lo? 

• Nuynoika ekoto oni aswam  arai ikotot oni  aanyun atutubena wok engaleunete? 

 

Ekoto Edeke aanyun atutubena wok enagleunete.  Abu Yesu kobu aitupucikin iboro kere.   Konye ejaa ngun da, 

Eroko Ngesi iswamai itwasamai oni.  Arai emameun oni Ailip, ailung ka alosenen kotoma arimaarit Edeke, 

emameun aitangaleunio !   Aitangaleunio naka Edeke kanuka atutubena wok elomuni arai iswama oni iboro 

luu.   Biyai ijo ikoto aitangaleunio kanuka atutubet kon?  Biyai ijo icamunit aswamu iboro luu? 

3. Ilimokit oni Ebaibuli eipone lo ebeitor oni aijar kanu aitangaleunia ateker /akwap wok ka adukun 

Ajakanut naka Edeke. 

Aciepakio ne igwelia oni ibore yen epol ameda ke noi, ijaikinio oni eitaabo lo ekeswamaunan lo ebuni alimokin 

oni eipone lo ebeitor aitwasam ibore ngin.  Eitaabo lo ekeswamaunan iwadikauni ekampuni lo abu kosub ka 

aitojokaar eiswamae loka ibore ngin.    Ejenete eipone lo itwasamaet tetere ekeri jokan noi kosodi aiboi adaun 

aojau na epol noi noi / ikaru luipu.  Arai ikoto oni aanyun aswamisioit naejok kama ejai ibore wok yen itetet, 

nuejok ka kere osiom eitaabo kalu aswamaunak ibore ngin.   

Erai Edeke da kwangin. Kabu itojooka eipone lo ebeitor akwap ajautor kosodi asubun kwangen.  Kabu kineru 

asubun oni kosub oni.  Ejeni eipone lo osubunet akwap ka aijara wok koipone loejok kaitelekaar ido 

iwadikaunit Ngesi eitaabo lo icorakinit koitwasamae.  Enyaritai Ebaibuli.  Kotoma ke elimokit Ngesi oni eipone 

lo ebeitor Aijar kotoma angoli ewai loka aijara wok.   Ejaatatar Ebaibuli aicorakineta kere  ka acoa na ipuda oni 

kanu aitangaleuna akwap wok na atiatiaun ka atutubena wok nu etiakatiaka erono.  Ibusakinit oni asiomenen, 

amisiikin ka aibwaikin toma aswamisioit nu iwadikatai toma angli ewai loka aijaar wok arai ikoto oni aijar 

naejok kaitelekaarit  ido arai ikoto oni aanyun atutubena wok ijulakinos.    

Nutupitono:  itemu bobo aisiitikin ikesisiak iwaitin lu iuni (3) itwasamai akadin. Koany ebe emisikitos esisiak 

angin adiopet kotoma akadin angun.   

• Nunyoika isisiau oni nu ikamunitos eipone lo itangaleunet akwap wok? 

• Koipone aani ipedoria oni alosenen kotoma arimaarit Edeke? 

o Ibusakinit oni asiomenen Ebaibuli  ka aibwaikin toma aswamisioit  mama ejai angoli ewai 

loka aijarawok.  

• Nunyoika isumunikit Edeke iswamaunos  arai  irimaaka oni? 

 

Aibwaikin Ebaibuli Toma Aswamisioit Mama Ejai Angin Atutubet naka 

Aijarawok 

Arai isiom ijo aitatamuneta nu ikamunitos apakio nu ajaar Yesu toma akwap, iwanyuni ijo ebe ajaasi ikesisiak 

ka aomisio nu etegelikina koipone lo ti abeitor Yesu aipugaa  atia  kwa abu Yesu iswamaa.  

Kosiom  Marako 10:35-37,41-45. 

• Nunyoika enerasi Yakob ka Yokana? 

• Nunyoika abu Yesu kolimu nuikamunitos eipone lo ti  ebeitor ingarenok aiswamaa? 

Yakob ka Yokana aomoomoete  kwape ka einono kec.  Akotosi aipugate lucie ido enomaanarete apaaran na ti  

eraunotor kesi ingarenok lupeti.  Konye abu Yesu itetenaa kesi kosodi alimokin kesi eipone lo abeit lo ebeitor 

engarenon lopeti ajaut. Engarenon lopeti erai ekejaanakinan.  

• Iwomit ijo ekoni ai aijar naka ekejaanakinan apakio kangun? 

• Koipone enyoin iwomit ijo apotu ikesisiak kopupuniata ne eirariata nuu? 

Irwanapu ikonanakinete nen.  Eipone loka akwapin arai loka einono mam erai eipone loka Edeke.  ibusakinit 

oni ajenun iwaitin / irotin  luka Edeke  arai  ilosi oni adakun Ajakanut naka Edeke kane akwap.   Adau Edeke 

ainakin oni Ebaibuli, lo edaunit alimokit oni eipone lo ebeitor oni ajarenena  oipone lo italakanari Edeke.   

AIMOR AITAMITAM OGURUPU LO EDIT 

Ilelebinik toma omeesa lo akiro nu isisai  (Akiro nuejaasi apapula  3.1).  Kanuka angin akirot, oomoom 

nuikamunitos nu duc ti elimu einono kus.  Kosodi asesen ikokoron lu Obaibuli aanyun nu inera Ebaibuli oni 

aswam.   

Nuitojokaaritai  Nu iwadikatai Obaibuli 
Einono wok /   
Oinono wok 

Ajakanut Naka 
Edeke 

Eipone lo ebeitor oni 
iswamu iboro kwape 
ekilokit lo aberu  

Ikolosain  3:19 

1 Petero  3:7 

Ipeson  5:25, 28, 33 

  

Eipone lo ebeitor oni 
aswamu iboro kwape 
aberu na ekilokit  

Ageun   2:18 

Ipeson   5:22-24, 33 
  



  

 13 

Eipone lo ebeitor oni 
ayaite  iduwe 

Isabulin   127:3 

Ipeson   6:4 
  

Eipone lo ebeitor ayaite 
itunga 

Matayo   22:36-40 

Luka   10:25-37 
  

Eipone lo ebeitor ayaite 
luka asurupo  

Luka    6:27-31   

Eipone lo iteotor aomisio 
wok  aswamu 

Ikolosain   3:22-4:1 

Ipeson    6:7-8 
  

Eipone lo iteotor aomisio 
wok isuban luka Edeke 
oidunyeta wok 

Isabulin   24:1 

Ageun   1:28-30 

Ageun    2:15 

  

Ibore yen epolok nuke ka 
kere 

Matayo   6:25-34 

Matayo   22:36-40 
  

Eipone lo iteotor aomisio 
wok atwanare 

Kosodi “ejai atwanare”  

Yokana   11:25-26 

Iburanian   2:14-15 

Apukokinio    1:17-18 

  

Eipone lo iteotor aomisio 
wok aiticanitoi/ aitorit 
ocan/ aisiriebio / ayaio 
erono  

Luka    6:22-23 

2 Ikorinton  1:8-11 
  

 

 

Adumun Nuitogogongit Edeke 

Osabiiti kalo kwa isiomia ijo Ebaibuli, ekoto ijo agear aisisiaun nuitogogongit Edeke nu ipedorete yesi aibwaikin 

toma aswamisioit aijara kus.   Kwa isiomia ijo esuula arai asiometait, ingitakin ber ijo bon aingiseta nuta 

aangon: 

• Nunyoika isisianakini eong  asiometait na nuikamunitos Edeke? 

• Nunyoika isisianakini eong  asiometait na nuikamunitos eipone lo ebeitor eong aijar? 

• Nunyoika isisianakini eong  asiometait na nuikamunitos  eipone lo ebeitor  eong  ayaite lucie itunga? 

• Nunyoika isisianakini eong  asiometait na nuikamunitos  eipone lo ebeitor eong ayaite isuban luka 

Edeke arai bo nat eipone lo ebeitor eong aswamu arai aitwasam isirigin  ka acie da? 

Asisian 4: Nuitojokaaritai Ajakanut Ka 
Aswamu 

Alosikineta Nuepolok 

1. Aswamu ngesi ediope ewai lo epolok nuke noi kotoma aijarawok  ne ipedoria oni ayangaun aibuses 

nejai Edeke.   itodikit oni Ebaibuli eipone lo ebeitor arimaarit kotoma aswamuwok  ido eipone lo 

iswamaet oipene lo itubusikinit Edeke / oipone lo einakini Edeke aibuses.  

Iboro Lu Itwasama 

1. Apapula Na  4.1  Na ingarenikinete Aimor Aitamitam Ogurupu Lo Edit 

2. Nutupitono nu Einakit John Wesley  kanu Aswamu  

 

Nuitegearete 

AIMOR AITAMITAM OGURUPU LO EPOL 

• Biyai aswamu ka aimoriarit eyangaritai kwape na ejok arai bo na erono?  

• Nunyoika acie awaragasia kotoma angajepekon nu ikamunitos aswamu?  (imurakasi kede amusenu…, 

ejai amusenu aokot…, iswamai bala apuuda…,/…. bala emong…, ka caie da….) 

Ageun  1:28   

• Nunyoika aicorakineta nusodit nuka Edeke nejai  Adam? 

• Biyai nu arai eroko Adam ediakara  arai bo akaulo na ngesi adaun adiakar oipone lo ainyam araito? 

Ageun  2:2 

• Inyobo iyenguni Edeke kotoma? 

Marako   6:1-3 

• Nanyoin aitutuoret naka Yesu eroko Ngesi egeara aisisianakin? 

Kwape iwanyuna oni kotoma okokoron kalu abu Edeke iswama,  ido kwape iswamatere oni kotoma isima / 

aputo naka Edeke, iswamatai oni tetere aswam.  Ageun kotoma ageunet naka apak, eroko adiakar elomuna 

akwap, abu etunganan iswamator.   

Kotoma oitaabo loka Rusi, isisiai oni nu ikamunitos Rusi. Ajai aikuu kotoma obeli nepepe ka totoke okilenike 

ido ecana noi.   Apotu kobongosi Moab  naarai eiraritos ebe ejaasi inyamat ngina.    Kodumuni Rusi aswamu 

komanikor loka Boaz, lo da abu ominak ngesi / isiima ngesi kosodi aisisiaun nu eswamaikit totoke okilenike.   

• Nunyoika abu Boaz iswama kanu aingarakina Rusi?   (Rusi 2:15-16) 

• Kanuinyo iwomitor ijo ebe mam ngesi abu koinak ainakin Rusi emwanyi?  

o Naarai irai oni lu iswamautai kanu aswam, kanuka angun, idumuni oni aibuses / aitojokaario 

kanuka aswam  atia  araut lu “ijai iboro lu ojokotau”  Koipone kalo abu Boaz koinak Rusi 

Aitubusikina / aitojokaario.   

Ejautene lo iteio / Eyangaritor Ebaibuli Aswamu 

AIMOR AITAMITAM OGURUPU LO EDIT 

Kitwasamaete Akiro nu Apapula  4.1  Omorata Aitamitam.  Nunyoika acie apeleikineta nuka Aswamu?   

Kitwasam ikokoron lu Obaibuli luta ka akiro  acie / aomisio nu epolok nu idau  ijo aisisiaun kotoma asisian kana.  

• 1 Isesalonikan   4:11-12 

• 1 Timoteo    5:8 

• Ipeson   4:28 

• 1  Ikorinton   10:31 

AIMOR AITAMITAM OGURUPU LO EPOL 

• Biyiai  iwomit  ijo epeleikit / elosikinit Edeke kanu oni aswamu? 

• Ikoni ai ejautene loka aomisio ejaatatar itunga kotenan nuikamanara kede aswamu? 

• Ne eraikina Edeke emanikor,  arai ne araar Yesu ekeon, nunyoika iwomit ijo, ekote ai ejautene loka 

aomisioke? 

• Ikonakini oni ai ijaun ka ejautene loka aomisio nu eputoorito kwa Edeke? 

• Koipone aani ipedora oni aingarakin lucie itunga ajaun ka ejautene loka aomisio nu eputoorito Edeke 

kanu ikamaanara kede aswamukec? 

IDIOPE- DIOPEN  

• Ikoni ai ejautene loka aomisiokon nejai aswamukon?  

• Biyai ijo ipuda aijulakin ejautene loka aomisio kon? 

ilip ebe ingarak Edeke ijo asesen aswamukon kwape esesena ngesi ido koinak Ngesi ijo ajaun ka ejautene loka 

aomisio lo eputoorit kwape kaloke. 

 

Atiakununeta nuka Aswamu 

AIMOR AITAMITAM OGURUPU LO EPOL 

• Biyai ijo iwomit ebe atiakuneta acie nuka aswam eraasi nu epol ajokis noi adepar nucie?    Inyo ijaikit 

kesi eraasi nu epol ajokis noi? 

 

AIMOR AITAMITAM OGURUPU LO EDIT 

• Nanyoin aswamu abu Edeke koinak Adam? 

• Nanyoin aswamu abu Edeke koinak Noa? 

• Nanyoin aswamu abu Edeke koinak Yosep? 

• Nanyoin aswamu abu Edeke koinak Daniel? 

• Nanyoin aswamu abu Edeke koinak Gideon? 

• Nanyoin aswamu abu Edeke koinak Musa? 

• Nanyoin aswamu abu Edeke koinak Daudi? 

• Biyai ijo iwomit ti Edeke itojokaarit orai itunga lu ti ingarenikitos ekanisa arai bo ti alimonokin 

alimonokineta atia aswam  aswamu nabu Ngesi koinak kesi aswam? 

• Biyai ijo iwomit imarakit Edeke itunga luu kwape lu adoketait na okwapu arai bo lu edit ajokis adepar 

/ aitelekaar isaseredotin?    Kwape aanyunet,  biyai aswamu Musa adite ajokis  aitelekaar aswamu  

naka Aaron?  

Aimisioit na asesen aswamusinei acie kwape nu ikiara ido acie kwape nu ijesara mam edumakinio toma 

Obaibuli.  Arai aomisioit na adiopet kotoma oinono loka Iyonanin nada kobu oraun ediope eipone lo 

aomoomaata Ikristayon aitodol apakio nuka  Aisiteteunio  (“Reformation”).    Eyuunitos Iyonanin ebe iboro lu 

ikamanara kede nu omoyo ekiyara adoketait kec noi  ido etubusikina kama ajai Edeke, konye do lucie iboro 

araasi lu adite adoketait kec ido mam apolok kama ajai Edeke.  

Konye ejaa ngun da, mam naa erai akirot naitetemitai kotoma Obaibuli.  Itegearit Ebeibuli keda Edeke aisub 

Akuj ka Akwap.   Kotoma Ageun 2:8  iwanyuni oni Edeke iraikini emanikor.   Edeke, Edeke lo imai oni ka 

aitukuminikin, abu iraik  emanikor.   Kwape iswamaa oni omisiri, ekoto oni aitun ebe Edeke Ngesi akorion 

losodit.    Ijai oni aswamu nu abu Edeke kolo iswamaa ikuru swii okau.    Irwan ka irwan abu Edeke onyarau 

itunga aijaanakin Ngesi kotoma oponesio / owaitin lu egelegela.  Karaida erai araute Alimonokinan  / 

Ekalimonokinan  aswamu na angosibib,  kwape kwangin akoru da, araut ekeoun,  arai bo araut emwalimu / 

ekesisianakinan.   Mam oni ikoto bon  itunga lu isisianakinete oni akiro nuka emoyo, konye toni akoru  inyamat  

lu enyamio, adukun etogo lo iboiyo kotoma, ka aisisianakin iduwe wok.    John Wesley,  Ekristayot lo ejenaara 

noi lokolo ajari ikaru Akwataarei (200) kau ngina, abu koinak nutupitono nuta kanuka aswamu?   

 

   Nutupitono nuka  John Wesley   (Visual Aid 2) Apapula Na inomakitai Aputo na Isisianakinet  

• Mam ekoto aswamu omunaa / aitipipil angaleukon  

• Mam ekoto aswamu omunaa / aitipipil ekale kon   

• Mam ekoto aswamu orai namam ecamanara kede ejautene lo epupiata aomisio wok. 

• Mam ekoto aswamu orai na itipipili eidunyete wok, arai bo aitokokol eipone lo epedora ngesi adumun 

isirigin.   

• Mam ekoto aswamu orai na itipipili akuwan naka eidunyete wok  

• Mam ekoto aswamu idupo eidunyete kon adiakar.   

Abu John Wesley kotema atiaar ebe kotoma aingarenikineta kanu ekoto oni aitwasam atalantan wok  

aiswamaa agogongu noi  kwape ipedoria kere.   Ekoto oni aitam aiman na idumakini oni isirisin lu ipu kwape 

ipedoria kanu oni apedorit aidarunia ekale wok, aimonoikin kanu oingaren, akorakin kanu aitanyanyaara 

aswamu naka Edeke  ka akoranakin lu ican.   Koipone kangon, ijai oni aitubusikin Edeke  etwasamaete 

atalantan, agogongu  ka angaleu na einakit Ngesi oni.  

 

AIMOR AITAMITAM OGURUPU  LO EPOL 

Kosesenata Nutupitono nuka  John Wesley 

• Nanyoin aanyunet na ti epedorere aibil angin adiope kakesi? 

o Mam ekoto aswamu omunaa / aitipipil angaleukon —  aswam aiboisit na icogoror ejautene, 

(epatana ationis aiswamaun), aswamu namam iriamara kede agogongu kon (nuipedorit ijo), 

kwape aanyunet ainakin itunganan yen emojongit aswam na elangir noi. 

o Mama ekoto aswamu omunaa / aitipipil ekale kon  —  aswamu adaun isawan lu elwaka noi 

toni ijo amamus apodokin ekale kon.   Aswamusinei nu ipudasi ijo alwaniar okale kon 

apaarasia nuipu olap  aiboisit na apodokite  ka aidurunite kesi.   

o Mam ekoto aswamu orai namam ecamanara kede ejautene lo epupiata aomisio wok  —

engasit  arai bo nat  anyamakitor lucie / aikamunitor lucie arerengu. 

o Mam ekoto aswamu orai na itipipili eidunyete wok, arai bo aitokokol eipone lo epedora ngesi 

adumun isirigin   —  aitegear agwelanar eidunyi kede icie itunganan, konye ogwelari ijo obei 

lo okwapu cut (adoo ebei) tetere ijo idemakini kesi agwelak kec kere (ikasitomas kere). 

o Mam ekoto aswamu orai na itipipili akuwan naka eidunyete wok — Amunaa ajon / aipoo 

ewaragi  arai bo nat aswam isigala / akoru ejaee. 

o Mam ekoto aswamu idupo eidunyete kon adiakar —  apukor ebaa (amatet na ajon ) kotoma 

atutubet.  

• Arai icamunit oni ebe angin aswamu kere erai aitubusikitor Edeke, koipone bodo bobo aani 

emunaaritor eipone lo isesena ijo aswamu kon? 

• Biyai nu epedorete aijulakin eipone lo iswamaa ijo aswamu kon? 

 

Epodokit Edeke Eipone lo Iswamaa Oni Aswamu Wok 

Irwana  duc inerai ebee eswamak lu eyuunak (Lu Kristayon) kesi eswamak lu eroko ka kere. 

• Kanuinyo iwomitor  ebe ati cepak eraasi ngun abeit? 

• Biyai iswamasi kotoma atutubete kon? 

• Koipone aani iwomitor ijo epupiya Edeke kanu Ikristayon / Eyuunak ajaut ka ekiror kalo / ajenanut 

kana? 

Karaida mam Ebaibuli elimunit ebe ejaasi aswamusinei acie nu epolok ajokis  arai  nu edite ajokis,  inerit 

Ebaibuli nu ipu nuikamunitos eipone lo ebeitor oni aswamu aswamusinei wok.   Erai ewai lo epolok nuke noi 

kotoma apakio wok —  Itwasamai oni apak wok na epol noi na ikwenyia oni aswamu, kanuka angun, ekoto oni 

acoote noi eipone lo iswamaa oni aswamu wok.   

 

 

AIMOR AITAMITAM OGURUPU  LO EDIT 

Kosesenata ikokoron luu lu Obaibuli.  Nunyoika isisianakineete oni ikokoron luu nuikamunitos aswamu?  

Kotoma ogurupun ludidik, iwadikautu kotoma aurianut na alimunet adiope. 

• 2 Isesalonikan  3:10-12 

• Awaragasia   10:4 

• Awaragasia   19:15 

• Awaragasia   21:25 

Nunyoika iwomit ijo isisianakinete ikokoron lu  nuikamunitos eipone lo ebeitor oni  ti aswam aswamu? 

• 1   Ikorinton   10:31 -   Itopoloo Edeke/ Itubusik Edeke 

• Ikolosain   3:23-     Iswamaa kwape ti iswamaikina Edeke 

AIMOR AITAMITAM OGURUPU  LO EPOL 

Adaun apak naepolo noi naka Yesu arai ekeon. Inomaa ber ijo orai ti  ijo aanyun Ngesi kwape ekeon.    

• Nunyoika iwomit ijo kanu  adoketait na aswamuke ekoni ai?  

• Inomaa ber ijo bala iswamator ijo toma okolero ke (owakisiop ke) nepepe ka Ngesi: Ti ikoni ai aswamu 

okolero / owakisiop  angope kangon kwape ka Yesu?   

• Ti Ngesi iswamai biyai osawan lu apaaran?   

• Ti Ngesi iswamai biyai ne emameor yeni eseseni?   

Kotoma apakio nu Aisiteteunio, abu aijulakinete naumokina noi iswamaun koipone lo iswamaatar Ikristayon 

/Eyuunak aswamu kec.   Abu oraun nosodit itunga aisiom Ebaibuli kanu aanyun  oipone aani ebwaikinere toma 

aswamisioit aijarakec na angin apaaran.   For the first time people began to read the Bible to see how it 

applied to their everyday life.  Kotoma apakio kangun,   arai iswamau ekeon emeesa, arai ngesi aanyun ebe 

kwapu  naka  emeesa elai kwape elaiya kuju ke da.   Ebala ngesi ebee epatanikit Edeke aanyun kwapu naka 

emeesa kwape esesenia kuju ke, ido eswamai ekeon kanu aitalakaar Edeke.   Iboro lu eswamaunio apakio ngun 

kesi icie oboro lu ekiara  adoketait najokis kec kaitelekaarit ka kere lu apengo eswamaunitai. 

 

AIMOR AITAMITAM OGURUPU  LO EDIT 

Aboliasit Naisisiauna akiro kotoma   (itolomuutu aarei) 

Koseu aswamu kosodi aitolomuun aboliasio nuisisiauna akirot kotoma:  Adiope itodiarite itunganan yeni 

iswamai aswamu koipone lo  eyangauni  aibuses nejai Edeke, kosodi adiope itodiarite itunganan yeni iswamai 

aswam  koipone lomam eyangauni aibuses nejai Edeke.  Iswamautu aboliasio kus kanu egurupu kere. 

 

AIMOR AITAMITAM OGURUPU  LO EPOL 

Akaulo na angin abolia omorata aitamitam: 

• Lunyoika icie owaitin lu abu ijo owany itunganan eyangauni aibuses nejai Edeke kotoma aswamu ke? 

• Lunyoika icie owaitin lu abu ijo owany itunganan mam eyangauni aibuses nejai Edeke kotoma 

aswamu ke? 

• Nunyoika acie kotoma aomisio nu ipedori oni aiyatakin toma kangun nu iwadikaunutai  kotoma angin 

adiope ka kesi? 

AOMOOM IJO ILOPET BON 

Oomoom nuikamunitos aswamu kon.  Lunyoika  icie owaitin lu itubusikitor ijo Edeke toma aswamu kon?  ilip 

Edeke itodik ijo icie oboro  lu ti ipedori ijo aswamu jokan kanu aiyatakin  aitubusikin Ngesi noi. 

Asisian  5: Aiduk Ajakanut Naka Edeke 
 

Alosikineta Nuepolok 

1. Ibusakinit oni araut  lu arimaarit  kotoma aijarawok ikulepek  ka  aijara naka okale tetere kanu 

aijulakina atutubete wok  aputoor noi bala Ajakanut naka Edeke. 

Iboro Lu Itwasama 

1. Apapula Na   5.1   ‘Ekale Ediope Lo Kristayot  Itolomuunit Aitegelikinet’ Akirot kec 

2. Apapula Na   5.2   Eipone Lo araun Adukon Ajakanut Naka Edeke 

3. Apapula Na Inomakitai  Aputo  – itunganan idiope toni Ekale  

 

Egeari Nepepe Ka Oni 

Kotoma Asisian Nasodit inerit oni nu ikamunitos aipone lo ainakina Edeke oni aitapoet na eumokina noi.   

• Nanyoin teni aitapoet ngin?  

o Ajakanut Naka Edeke 

• Nunyoika ibusakinit oni agear aswamu kanu aitodolikin aitapoet na? 

 

Atutubet Na Ejulakin 

Kosiom Aitatamunet naetupakinit  

Kotoma atutubet adiope, ajenio Ikristayon adaun ikaru luipu kwape lu ecanasi erono noi.  Ikalia luipu 

adumununete isirigin idis noi.  arai kesi abuikin alosenen amairon nuipu akoru ka aira amisirin nu elwaka okalia 

kec,  ido arai kesi aibwokunun isakan kec opurian naarai mam erot ejokuna ne epedori emotoka aitor toma.  

Ikalia luipu ejaasi kede emuceeri lo adoli ilapio ikanyikape bon.   Ilapio lucie ngun arai kesi alosit amagoron 

ngina amootoi imodio inyamat kanukec.  Naarai mam ajenete eipone lo itemonokinet eitwasamae loka isirigin 

kec, karai ikalia alomanar obaajai / apesenin kangoli ekaru.  Amameete icolonin kotoma atutubet ido 

ecebokitos itunga lu atutubet adekanakin duc.   Ereria kec adisiak / ediding ido aisenenete da noi.  Mam iduwe 

lu atutubet duc icebokitos alosenen osomero.   Ekanisa da adite noi ido ecanasi itereikina kede aicebokit 

autaara kanu areio ka atiakatiaka kesi bonik.   

Mam acamakitai iriongeta Lu Apoloo aswamu kotoma atutubena kangun,  ido asubit bala amamei adio amuno 

na kesi alomun kotoma obakoro. Konye apotu ijulakinos ne abunio ekale ediope kosodi ageaar aitutuonor icie 

kotoma ongarenok luka okanisa lu atutubet eipone lo epedoriata kesi amina eidunyet kec, ka apolou naka 

Ajakanut naka Edeke.  Mam ekale lo abu koinak ikanisan lu atutubete kangin  idio isirigin, konye bon 

aisisianakin kesi nuikamunitos arimaarit aicorakineta nuka Edeke.   

Apotu ikanisan ocamutu nu kapotu isisiautu koipone lo aingaranakin lucie itunga kotoma atutubete kec.  

Kopotu itemokisi ka  aitanyanyaar irotin.   Kopotu inaranakinos bonik ka bonik aisak ikorion kec.  Kopotu 

odukoto ka aisiteteunun itogoi luka atutubete kec.  Kopotu odukoto icolonin. Kopotu ijukasi iduwe kec 

osomero.  Kopotu oyaata ikiliok kec  ka angora kec jokan noi.    

Kotoma apak na ikaru ikany bon,  kobu atutubete ijulakin noi teni teni.  Apotu ingarenok luka atutubet kopotu 

nejaai ekale lo kosodete alimokin kesi ebe mam bobo kesi icanasi cut.  Isirigin lu aiman kec kwana ekeunos 

kuju. Angaleikotos do kwana kesi. Iduwe kec da kwana elosete osomero. Ido ka kere,  Ekanisa da apoloor / 

epuakata itunga kotoma ! Aibuc angin  itunganan kere yen  atutubete araun Ikristayot akaulo na awanyun 

ekanisa itodiarit amina naka Edeke mama ejaasi itunga luka atutubet.  Ekanisa da ajaasi ka eidicane lo ejok noi 

nepepe ka eingarenone loka atutubet ido mam bobo apotu itoroto toma aiticanio naka areiyo.  

Ne abu egurupu lo eswamak nuka apoloo lu Kristayon kotoma oriongeta icie koponiata aanyun nueswamauna 

kotoma atutubena kanu, mam kapotu orasakisi acamun  ebe abu atutubet na lemu teni ecana abeit kotoma 

okaru ikany lu atuboros /okaru  ikany kau.   Kawasia ke, ne teni emisiikiniata adoketait na ejulakinor  atutubet 

kotoma apak naedit noi kwangen,  Kapotu koumokisi noi !   Kogeasi aingitunun angoli engarenon , “Nunyoika 

kipotu yesi iswamaata kanu ayangaun  aijulakinete na eipone ka nat kalo?”   

Ijo ijeni nu apotu ingarenok kotemasi?  Kangin ediope kakesi kere apotu koinakisi abongokinet na  eputo: “irai 

isio lu apotu arimaasi Edeke.”   

AIMOR AITAMITAM OGURUPU LO EPOL 

• Inyobo abu ijulakin kotoma atutubet kana? 

• iboro lu araasi lu omoyo arai bo lu akuwan? 

• Neapotu eswamak luka apoloo  ingitunatar nuikamuuntos  nu apotu itunga lu atutubete kana 

iswamaata kanu ayangaun aijulakinet,  nanyoin  abongokinet  iwomit ijo amunokina kesi? 

• Nanyoin abongokinet abu ngini itunganan  kolimok kesi?   

• Nunyoika  kapotu ikanisan iswamautu kotoma atutubet  kanu aitodiara  arimaarite  kec  nejai Edeke? 

 

Koipone Aani Ijulakinia Oni Atutubete Wok? 

Arai ikoto oni aanyun atutubena wok ijulakinos, ekoto oni alosenen kotoma arimaarit Edeke.  Adoketait 

nasodit ngesi ber na oni ageun koipone lo aijulakin aijarawok  ikulepek.   Abusakinit oni agear aibwaikin 

nuitojokaaritai kotoma Ajakanut  mama ejai angin ibore kere yen iswamai oni.   

AIMOR AITAMITAM OGURUPU LO EPOL 

• Ti nu eipone enyoin ejaikinotor aijarawok orai  arimaasi oni akote naka Edeke anginipak naka angin 

apaaran?   

• Koomoom iboro idis lu iswamaenenei ijo duc kangin apaaran.  Orai ijo orimaarite akote naka Edeke 

anginipak anataar apaaran kere, biyai ti ijo iswama iboro luu?   Biyai, ti ijo iswama kesi koipone lo 

itegelikina?   

• Koipone aani ijulakina akote naka Edeke iboro lu idala aiswamaunun kwape nat ajotoor, ainyam,  

aipoo inyamat,  aira ikorion amisirin  arai bo alosite aomere akipi atan?  Biyai Edeke epodo eipone lo 

iswamaa oni iboro luu?  

•  Kosiom  Matayo  6:25-33 

o Nuikamunitos bo inyo eyalongongoete  itunga?  Eraasi lu iboro lu omoyo arai bo lu duc?  

o Nanyoin abongokinet naka Yesu?  

o Nunyoika iwomit ijo apeleikit Yesu?  Koipone aani ipedoria oni aimo Ajakanut naka Edeke 

kotoma oboro kere?   

Emina arautu ibore yeni ipurujauni aijen  eraun  aomoom  ebe ne aponiata  duc Itunga neajai Yesu alimokin 

Ngesi ebe apodokitos nu ekamunitos ibore yen inyaman ka lumatan, abongokinete Ke arai, “Komoata ber 

Ajakanut Naka Edeke.”   inyobo apolou kangun?   Biyai apolouke  ebe mam ebeit oni aomoom nuikamunitos 

iboro luu, kasodete adaun apakiwok kere iswamai iboro lu omoyo kwape nat ailip?  Arai iswamau oni, biyai 

eraun aijar naitekooro? 

Arerengu najokan kanuwok  ajai itunganan abu ojar aijar naitekooro  kosodi da aswamu akote naka Edeke 

apakio kere:  Yesu (Yokana 14:31).  Ipedori  oni  asesen aijarake  kanu aanyun  apolou naka aimo ber Ajakanut 

naka Edeke.   Osesen ikokoron luta:   Nunyoika  isisianakinete kesi oni nuikamunitos  icie oboro lu esisianakit 

Yesu? 

• Marako   6:3 –  aitodol ikaru akaisauni arai Yesu ekeon.  Kotoma atutubeteke, mam eanyutere Ngesi 

kwape engarenon lo omoyo lo etopolooro ka kere, konye  etunganan loduc.  Ne araar Yesu ekeon abu 

ojarenenei  aijar naetekooro.   Emamei adio apak kotoma aijar naka Yesu  neajaar Ngesi kinga naka 

akote naka Edeke kanuka aijarake.  Anyoun ne araar  ikaru nepetai bala itomon kitoni akaisauni,  

akote naka Edeke kanu Yesu ngesi na ebe kotupak Ngesi aswamu na eswamaenenete luka okale ke 

ido arai ekeon. 

• Yokana   21:9-14  –  abu Yesu ipoik ikesisiak inyamat.   

• Marako   4:38  –  Ne apasitor Ngesi, abu Yesu iyengu. 

• Yokana   2:1-2  –  abu Yesu ojaikina opeeta. 

• Biyai araasi lu iboro lu duc  arai bo iboro lu omoyo?   

o Eraasi iboro lu duc ido araasi kesi iboro lu abu Yesu oyangaik apaaranike aswam?   Kwape 

ajaar aimo Ajakanut naka Edeke anginipak kere,  abu koyangaik  apaaran Ke  aswamu iboro 

luipu lu duc.  Kotoma apakio kangun, mam Ngesi ajai kinga naka akote naka Edeke, konye 

ejaanakini Edeke teni teni. 

Kosiom   Marako   1:21-34 

• Nunyoika acie kotoma aswamusinei nu abu Yesu iswamaa kotoma apaaran kana? 

Kotoma ikokoron kalu iwanyuni oni Asabaato kotoma aijara naka Yesu.   Abu oyangaik  atupuruc koma 

atukosia isisianakini.   Kosodi abongor ore loka Petero, ido akaulo na aitangaleun totoke, abu iyengu ber 

isawan ngun lu apaaran  kojai totoke Petero ijaanakin  kesi.  Kotoma  osawan luka abong  abu koloma kinga  

ido koyangaik apak  ijaanakini lucie itunga  koipone lo aitangale lu adekak / lu adekasi.  

• How does this compare with how we spend our Sunday?  What is different, and what is similar? 

Kwape ipedoria oni aanyun,  kotoma okaruke lu ageete luka  aijarake  arai  Yesu  ekeon.  Karaida nekegeuna 

aisisianakin lucie itunga,  mam kabu koyangaik  angoli esawa kere ailip ka aisisianakin.  Kabu onyamenenete ka 

ipapero,  abu kijaanak  ipaperoke,  abu  kojotoor  ka aiyengun da.   Angini ibore kere yeni abu Ngesi iswamaa 

arai yen ajokuna ido ibecokina kajai da akote naka Edeke.   Karaida  neswamaa iboro luduc abu  iswamaenenei 

nu akoto Edeke Ngesi aswamu.   

 

Onac Lawrence 

Okaru loka  Around 1608  aponi kouruunai etunganan O France.   Abu koraun Ekristayot kotoma okaru itomon 

akanyauni,  ido nekedolia okaruke lu akaisaarei ka icie ibore abu itojoka ebe akoto ainakin aijarake mama ejai 

Edeke kaileleba.  Abu koloma  “Monastery”  (atukot na itunga lu mam ekotosi aimodumodun kede iboro lu 

akwap, mam aimany, ainyalakin kede itunga lumam iyuunito odiini kec) ne  amaikinere ngesi ekiror “Onac” 

Lawrence.   Abu ngesi oomite ebe koipone lo ngesi aiboiyenen omonastery ti do ngesi eyangaiki apakike kere 

“chapel”  ocapol (okanisa)  ilipi ailip ka aimaa Edeke.   Konye ejaa ngun da, abu ngesi itiu aanyun ebee aponi 

koinakinai ngesi epelu lo aswamu oipoisi (opimbiro / ojokooni ).   Adaun ikaru itomon abu etau ke ongaru 

ajautu opimbiro konye ojaasi lucie toma ocapol (okanisa ).  Kabu itikadikin / onyunyurikin noi kanu ainakinere 

ngesi aswamu na emamei ajokisi kangin.   

AIMOR AITAMITAM OGURUPU LO EDIT 

• Orai ijo iriamuna kede onac Lawrence kotoma apak na ikaru kalu itomon, aicoretait na ti eipone 

enyoin kiinak  ijo ngesi? 

• Ijo iwomit aswamu ke onac Lawrence opimbiro /ojokooni arai na adite ajokis atia lucie ipaupake 

“imonks”  luajaasi toma okanisa? 

• Kosiom  ikokoron luetupakitos luta  kosodi aomoom  eipone lo ibwaikinet toma aswamisioit ojautene 

kalo: 

o Matayo   25:40 (34-40) 

o 1  Ikorinton   10:31 

o 1 Ikorinton    13:1-3 

Akaulo na ikaru itomon abu onac Lawrence omisiik ebe  epedori ngesi ti aijaanakin ka aimaa Edeke komam 

epodoi ebe ai ne ajai ngesi.   Abu kosalak opimbiro, konye do kwana abu opup otauke ebe ajai ngesi akonyen 

nuka Edeke kangina  (opimbiro) itei  do bala  ajai ngesi toma ocapol / okanisa aimaa.   

Itodikit oni Ebaibuli ebe epodokit Edeke noi eipone lo iswamaa oni iboro atia ibore ngin yeni iswamai oni, boni 

ebe nu iswamai oni mam erai ibore yen adiakar.  Kangin ibore kere yeni iswamai oni epedoorio aitwasam 

ayangauna aibuses nejai Edeke.   

Kanyoun Otunga idiope diopen toni Okalia toni Otunga kere lu Atutubena 

Aijulakinio egeari kede itunga idiope diopen konye enyanyaar toni okalia kosodi konyet kitoni atutubena nu 

egelegela ido konye akwapu.   Erai na nueyangarete apak.   Arai irimaasi itunga idiope diopen ka ikalia Edeke, 

ebuni naa aijulakin atutubena kec.   Kwape egearata itunga lu atutubena aijar kotoma arimaarit Edeke, ebuni 

na aijulakin nucie atutubena nu oidunyeta kec, iyatakin kopaen kotoni na iriamiya akwapin. 

 

 

 

 

 

 

 

 

 

Ikalia 

Kosiom ikokoron lu etupakitos luta: 

• Ikisila   6:7 

• Tito    2:3-4 

• 1 Timoteo   3:12 

• Tito   1:6 

Idiope diopen 

Itunga Lu Atutubet 

Ekale 

Akwapu 



  

 23 

• Koipone aani ebeitor oni  ayangaun aijulakinio  okaliawok?   

o Ibusakit oni aisisianakin kasodete  aitodiaar aanyunet najokan  kanukec. 

Kosiom   Luka   2:52 

• Nunyoika  akiro apotu oni esisiautu kotoma okokoron kalu kotoma aitutuooro na atubor? 

o Ibusakinit oni apoloo kotoma owaitin kere iyarei. 

 

AIMOR AITAMITAM OGURUPU LO EDIT 

Kitolomu iwaitin luipu kwa ipedoria ijo lu ingarakinet ekale kon  apoloo kotoma angin  idiope kotoma owaitin 

iwongon.   Koinak angin itunganan koseu idiope ibore yen epote kesi aswamu  kotoma angoli ewai kalu 

iwongon?   (ka lucie itunga, komoyo, kakuwan  kaijen ) kosabiiti kalo.  

 

Atutubena 

Kwape ijulakinotor ikalia  ejunos kesi kede eipud aanyun atutubena kec ijulakinos.   Kosiom 

Aitatamunet naan aka etunganan ka ekale ke lu  apotu ijulakisi atutubet.    ( Kanu atukot na ejenete 

itunga aisiom, koinak  akiro nu apapula na  5.1  kolimok esisiak aisiom angin idiopet koipone ke.) 

Erai aitatamunet na akirot nabeit na etunganan lo abu ogwota keda ekale ke toni aiboisit na 
amameete Ikristayon lu amorete Kristo ka itunga lu aiboisit.   Abu okoto aanyun Ajakanut naka 
Edeke edukunio ka aijara naka itunga inyakakinio ka akotor Edeke kotoma angoli ewai — komoyo, 
kalucie itunga, kotoma aijen kosodi kakuwan.  
 
 
Ekale Ediope lo Kristayot Itolomuuni Aijulakinet 

Ikaru iwongon okau  egwotuna ekalimonokinan toma aiboisit na arai itunga lu atutubet  kere iindun 

“Hindu”.  Ajai ecaalo omoru loka  Himalayas  lo eoja noi  ipuutin (ft.) 1,000. Amairon adis anyoun 

ocaalo kangon ajai amisirin nu akoritai amajani.   Nepenen ber bon kakere adumanakini  itunga lu 

ocaalo kangon aswamusinei.   Konye ejaa ngun da, adite eropit noi  adoketait na apagelor itunga 

aijar karaida ejaasi ka aswam.   

Arai ecaalo lo idumakini ijo ireria lu adolete akaisarei kalu kany (25) ido odukitete erono ka abaooi 

keda edebedeben eswapitere.   Amameete icolonin  kotoma ocaalo.  Kanu naarai ekiaara noi aojasu 

naka aiboisit, alilim aiboisit noi; konye ejaa ngun da, alosete iduwe keda akeje  (amameete amuka) 

ido eligirirasi akoikes.    

Angoli etogo ajai toma Opuloti ke bon.  Aipoo arai owaike bon ne ajai igoga yeni eleleba apuru ido 

orai akim na alosi ngini itunganan da aigangakin ingaroi ke iuni (ikiyal) idokokini atido kea gear aipoo.  

Ajaasi akokorei adis irimete alomunun kinga ka alomanar toma otogoi lailo ka laije ido egasiikitos 

alaro na angoli ere. 

Esomero lo ayapie kakere arai alosite amairon aarei.  Arai ne alwanikit iduwe alosenen angin 

apaaran  ido ajaasi kesi ka aswamusinei acie nu iswamaa ore.  Kanuka angun, mam iduwe luipu 

alosete osomero.  Therefore, most of the children did not attend school.   Itunga lu apolok luipu 

mam apedoritos aisiom ka aiwadika,  kanuka angun, arai duc lu itunga lu anyamere / 

anyamanakinio/ lu ekamuutotor itunga lu ocaaloi icie arerengu ngun lu apedoritos asioman ka 

aiwadik. 

Ekidioko amisirin noi naarai akipi nu ayapiete kakere arai etaagi lo alwana amairon aarei.  Ationo noi 

ayangaun akipi nu matan ka nu iloset  kilema ber ijo nu icokicoket amisirin.  Ajai kolo apaipo  na 

arikuutai agear otaagi kitoni atututbet konye abu omunaar  mam itunga apotu opodokisi aitam 

aitemokin da. 

Mam edou edila dimikito apakio nu akoru bon ngesi ajaar edou lo eriamara ka ikorion lu edilasi kesi 

akoru  kwape emuceeri.  Amamei adio aiboisit arai apak na akorikinet idiasio icie kwangin kwape 

ibogai (ikuwii).  Arai ikamunitos arerengu aminasi asakun emuceeri lo itodoli kesi toni bobo apakio 

nu esakere loitetet.  

Araasi itunga iindun, kanuka angun, amaenenete idekesio luegelegela luipu.  Ejaasi idekesio lu 

edeparitos emilionit ediope, lu ibusakinit iindun aisinapinikin ka aimaa.  Ajaasi ecaalo ka iputosia 

ludidik  luipu nuka  idekesio lu iindun.  Angoli esawa kere lo enyamatar itunga lu ocaalo erai kesi 

acakanakin atap /inyamat kwapu kanu imoyon lu eriariatos. 

Ajai kesi aipup adoketait na aikarunit ka amamus ka amuno cut.  There was a sense of defeat and 

hopelessness.   Amuno kec bon arai ebee musiki gwai aijar na mwakacet koingaren itemunete kesi  

ainap awate acie kosodete atakanuun aijar acie na ejokuna ejautene.  Konye ajai bobo arerengu acie 

na aronon ebe arai mam kesi etalakaarito idekesio, aponio aitemun aitanap kesi awate nu araun 

imirio arai mam  ingwokwuo.    Apotu iteoto ebe epokit ejautene kec, amamei eipone lo aikuu 

karaida eipone lo elomarata kesi aitojokaar ejautene kec. 

Lepcha ngesi ekalimonokinan lo abu kogwot toni aiboisit na.   Abu isisiator  kanu aisisiaun nu 

ibusakinit aijen koipone lo ingarakinet lucie itunga aitojokaar angaleu kec kotoma okoosi lo elap 

ediope.   Nekedaunia ngesi ekoosi ngon, abu kogwot ka ekale ke toni ocaalo  tetere egearete aiboi 

angina ingarakitos iidunyeta kec koipone lo aimor nu esisiautos kesi.   Ajaasi kesi kede alaro na alai 

noi  ka etogo lo ipoisi  lo ekeuna ne adukokitai ikiyal, ibore etapatanit aipo ido komam enyami akito 

nuipu.   Ajaasi ka idukuru yen ajok ne edaratar akokorei kec.   Kapotu iraikisi amisiri na adite naka 

idiasio lu kwuii, nada abu itojokaa enyame loka iduwe.   Ajaasi ka acoloni na okinga, ido iduwe kec 

mam asubitos bala lu eleleba ikuru akoik (mam eligirirasi akoikes) ido mam ecebokitos ailep bala 

iduwe lucie kwii lu ocaalo angon. 

Abu Lepcha iswamau adebedeben nu igaunete akipi kosodi aiswamaun apipai  nu etwasamai ngesi 

aigaununa akipi apakio nu acicingar edou olokikini neajai atunyuru ken a edebedeben.  Apotu lucie 

da otupakisi aomisioit ngin, ido nedo kwana atepenena edou, apotu kesi da opedosi aigaunun akipi. 

Apotu kotukutu itunga lu atutubet aswamu nepepe  ainyakakin apaipon ageun otaagi lo akipi kitoni 

ocaalo,  ido kwana ejaatatar itunga lu ocaalo akipi swii, nu edolitos kitoni aicokicok amisirin kec nu 

eweitos kesi idiasio kec lukwii.  Itunga luipu atupakisi kesi da aidukuruun etogo lo akokorei ido 

abokata icolonin lu mam eurok ido emameete icuc da.  

Ne abu ekale ke Lepcha adolunia atutubet naa, kapotu ogeasi aisisianakin itunga lu apolok  ka iduwe 

lu akotosi aisiaun ajenun asiom ka aiwadika.  Kapotu ogeasi aisisianakin iduwe ka atumunak ludidik 

ajenun aisiom.   Lolo inera oni, ejaasi ecaalo keda esomero ke bon kanu iduwe aitodol atukot na 

iwongonet.  

Lolo ejai aduketait naka ekanisa naedit naarai kwana ikalia akaisarei ka luuni kotoma akaisaarei kany 

adumutu aitajario (eidicane kec obe ka Kristo).  Nuu kere apotu opedoros naarai ekale lo ediope 

kopotu omorata Kristo kotoma akiro kec ka aswamusinei da.  

Ejaasi itunga kede aipup otauwon kec naka aisimonikinia, ido iteete kesi ebe epedorete aijar aijar na 

engaleikit naarai abu ekale ediope lo apodokit noi  kobu kosodi aimor aijarakec nepepe ka lucie. 

Akirot napanaa ejakai elimonokinio ducuduc kotoma ocaaloi luka onyakoi naka India  ka kide naka 

Nepal.  Lolo iswamasi iboro kwape kangun kotoma ocaaloi 120 kotoma aiboisit kangin.  Ejai aijara 

naka itunga  aijulakin  okinga (toma akuwan).   Konye ejaasi icaaloi da aijulakin komoyo kwape 

kwana atukonokineta 107 nuka okalia etegear, ido ojaasi nu elalak noi kakesi atomon kaarei nu 

ejaasi ka itunga 200.  

Icokok lu ekanisa O Indian  adukutu kwana apetetait kec bon naenyaritai  Ekanisa lo Agape  “Agape 

Church”, neda epote ikanisan lucie lu luipu Alomar toma.   Nejaar ekale ediopet lo Ekristayone, 

kwanat kalo Lepchas, ejaasi ka aitapoet aanyun ijulakin atutubete kec, iboro lu epolok noi 

iswamaunos kanuka Edeke arai emoete akote naka Edeke ido oinakina aswamaun ibore  kwa ekotor 

aitapoet na ijaikit Edeke kesi.  Acie kotoma aanyununeta nuka okalia ejulakinos toni araun nu 

elomunitos okanisa koipone lo aitutuonor itunga lu epolok kojenaara kotoma okanisan.  Erai ailipa 

kosi ebe nuu oraunos aanyununeta nu elomunete kotoma atutubet apakio nuka koingaren. 

• Nunyoika acie kotoma aijulanakineta nu abu  Lepcha koyangau toma atutubet?    Itemu 

bobo airereor toma aitatamunet naa kosodi aiwadikaun kesi kwap naka angin adiopet akou 

na akiro kanu: Kaitunga, Komoyo, Kotoma aijen, ka kotoma akuwan. 

• Koipone aani ayangauna ngesi aijulakineta nuu?   Ingai bo abu ngesi ogeuna?   Ekale ke  

• Koipone aani etegelikinor atutubet kanuka Lepcha? 

• Koipone aani ipedoria ijo aputoor kwape ka Lepcha kotoma atutubet kon?  

iitu Nuta: Kotoma Owai lo iwongonet ibuni bobob isio ainun ijo / yesi atuputupeta nuka asisian naka 

angaleu koputooritos ngun nu abu Lepcha isisiate.   

 

Aanyununeta Acie Nuka Itunga Lu Kopotu Odukoto Ajakanut Naka Edeke 

Kosioma kere Aitatamuneta idis Nuetupakinitos,  Komorata aitamitam aingiseta nu etupakinete 
akaulo naka angin aitatamet. 
 

Adolonikin  Adekisia 

Ecokon kotoma  akwapu na agolokitai abu kojai ekoranakini apapulai  nu akiro nukajokak omusigitin.  

Mam apugan kabu iyalamikin kanu aswamisioit ke angin kanuka angun aponi kolemarai adoketait ka 

apedorosio ke nuka aijaanakin kwape Ecokon loka ekanisa.  Mam acamakitai iwaiting ke lu 

alimonokin.   Adiope apaaran abu ngesi ojaikin toma aitutuoro  kosodi aisisiaun nuikamunitos 

aitodiar amina naka Edeke kotoma aswamusinei nuka amina.  Kabu koomoomou ewai ecie lo itetet.  

Katipet abu koyanga lucie iwongon lu ainakina aupari kangesi, kosodi agweluni emugaati olosi 

aingitun lo ayait adekis na ajai atutubet ngin acamakinio apedor alosit  aipejokin  adekak, aimor 

emugaati ka ailipanakin kesi.   Aponi kocamakinai etiimu, konye aponi  koinakinai  Iwodin lu etioko 

noi: Ewodi lo egolokitai adekak lu emunanara akwes,  lu edekasi adekasinei nu mam imukeasi.   

Ediope adekak  arai etunganan lo mam eneritor adaun ikaru luipu.  Aboisit na elosit ka akeje, arai lo 

etunganan lo aliai  ailia.   Obutuunite ereete ke ido mam ijo ipedori aijen da,  abu adeka ijaik akit ke 

adiope alalaar noi.  ojaasi ka abosus  na aronon noi. Aur ido aliana.   Apotu ipejok idokokisi ngesi 

akanin kosodete ailipakin konye akaulo na adaun ailipakin mam akotosi  atiror idio ibore bobo  kere 

aitodol kesi  adaun  ber ailotar akanin kec.  

Esabiiti lo atupakini,  apotu ecokon ka lu ainakina aupar kangesi adekis obongosi.  Ojai etunganan lo 

aoja, osenyite ogoloritete kau naka asuwa Owodi loka ibangiok (lu ijangakina akwes) abu iriamunos 

kakesi.  Apotu kesi ilipata etunganan lo ayangaar kesi neajaasi  lucie adekak / ipaupa ke.  Abu 

etunganan lo olimo ebe arai ngesi etunganan lo elipakinete kesi ilipakitos osabiiti lo atubor  —  abu 

ailip kec ijulak ngesi noi  noi ido akotot ngesi kesi ailip bobo.   Konye ejaangun da, abu komem 

egurupu aiitun ngesi /aijen ngesi kosodete alimokin ngesi ebe adite kesi apak noi  ido elipitos kesi 

ngesi ayangaar kesi nejaasi lucie adekak.   Abu iswamau ngun kosodi do eswaman loka Owoodi  

aitogogong  ebe kotoma abeit arai  etunganan jee lo amunaara, aliana, ojaasi ka abosus naronon lo 

apotu kesi ilipakisi osabiiti lo atubor.  Abu etiimu lo alosit adekis oumok noi.  Kabu etunganan kodum 

angaleun. Alosi ido enera.  Abu kopedo kitoni aiwadika da.  Adeka ke naenwakuutai abu  oraun 

aijulakin  anyoun kotoma amamus aimukeun kitoni aimukeun.  

Ketubor apak, abu etiimu iyatakite abunenen, oyaununete emugaati ka igoen ka ailipanakin adekak.  

Kapotu lucie adekak da kogeasi ajainikin kopekwaen. Nu atupakinete arai anyaraun etiimu aimor 

aijaanakin neajaasi adekak kere 800 ka aswamak da lu adekis.  Abu Edeke itupua  iboro lu 

eganganikinere itunga kwape apotu itunga icie da opupunatar  nuka swamu kec.  Kotoma apak na 

ikaru iuni nepepe ka arereng na etwasamaa Edeke engarenok luka aiboisit kangin, abu etiimu olalaar 

kitoni ne araar angin esabiiti  mama ajaasi itunga lu adolete 2600 kotoma adekisia akany, aiboisio nu 

idarere ikokiok  akany, awenisia aarei nepepe ka aiboisit na ingaranakinere aisiteteun aomisio 

kangun lu amunaarito  aiyet ikee, ijaen ka ajonio  adama kec.  kapotu da ogeaasi adolonokin aimor 

ka iduwe lu eperete obalasan/ irimete orotin kangun lu emameete ireria.  

• Nunyoika apotu iswamaunos kotoma akirot kana? 

• Inyo etegeari ngesi cut kakere? 

• Inyobo abu ngesi iswama? 

• Nunyoika apotu kotakanuutu / kotupakisi? 

• Biyai atutubeteke kwana aputoo noi  arai  bo mam da  kwa ti alosikinitor Edeke kanuka 

aswamusinei ke? 

• Nunyoika ipedori oni aisisiaun kotoma akirot ke / aitatamunet kana? 

 

Kane Arautu Lo Ireitai Kitoni Aingarenikin 

Ajai kolo Ecokon akwapu na emikitai ekristayone lo ecebokitai anyaraanar  toma oteseni lo Polis.  

Arai duc nepetai irwana kany kape kotoma okaru. Apotu Ipolisin kopotu ne etolosio ngesi aitutuonor 

ke kosodete ayangar ngesi toni oteseni lo Polis.  Adiope apak abu ngesi isisiau nuikamunitos aiduk 

Ajakanut naka Edeke kosodi agear aisisianakin ekanisa ke aomisio / aijen naa.  Abu isinyikoik itunga 

lu okanisa ke ka ngun lu eyait ngesi agear aijaanakin iidunyeta kec ka amoun arerengusio / iwaitin lu 

ituluoret atutubete kec noi kwa akotor Edeke ti nen ojaar. 

Apotu ikanisan itolosoto  ainapeta nuipu / iprojekts luipu kwape nat: aikor mama ejaasi luican, 

adukonokin apuserun itogoi, aitemonokin irotin, aibok ka adukun icolonin,  ka acie da.  Abu ekanisa 

ogea apoloo kosodete iyuunak agogongor /atiokere kotoma aiyuun.   Aputo aswamusinei nu 



  

 27 

etapaaritos itunga lu atutubet kwape nat ematet ka ainom epiki  onangata atutubet.  Moti mot 

kwangen ogearete eswamak luka apugan  amisiikin  aijulakinet na ayangau ecokon lo  kana 

ayangautu  ikanisan lu iyait ngesi kotoma atutubet da.   Kanuka angun, apotu kitarautu ecokon 

engarenon lo itetet loka apugan aiboisit kangin.  Abu itegea kotoma opelu ke loitetet  koipone lo 

aisisianakin  ngun lu ayait ngesi akiro nu isisiauna nuikamutos angaleu  tetere kesi epedorete 

aisisianakin  angin itunganan kere kotoma atutubet  akiro nuu.  Ido kwana eidare lo angaleu loka 

itunga lu iboyete kotoma atutubet angin ejai ajokunar. 

• Nunyoika abu Ecokon lo iswama? 

• Kowaitin bo aani ejaar ngesi aiduk Ajakanut naka Edeke? 

• Nunyoika eswamaunos / Nunyoika atakanuutu? 

• Nunyoika acie akiro nu ipedori oni aisisiaun kotoma aitatamunet kana nu ti ibwaik oni da 

aswamisioit kotoma aijara wok ikulepek? 

 

Elosenenete Iduwe Osomero 

Kotoma atutubet adiopet etiai  lo iduwe lu elosete osomero ijesara kwap noi/ ikidioko iduwe lu 

esiomete.   Ediope etunganan akaulo na amisiikin ajokis / ameda naka asioman abu itojoka aitam 

aiswamaun icie ibore kanu ikamanara kede ewai ngon.    Abu kinerakinos  ka lucie itunga  kotoma 

okanisa kanu ikamanara kede ationis  kosodete atukun / adukun  nepepe  etiimu lo edit lo einakina 

aswamu ka nges kanu aitemokin ationis naa.   Apotu ogeasi airimor angon ere aisinyikoikin  ikalia  

aijukar  iduwe kec osomero.   Kanuka aswamusioit ke kana, apotu iduwe kere lu atutubete ke 

kolototo osomero ka apaikin esiomete.   Kapotu ayaitok luka asioman katutubena acie omisiikisi  

nueswamaasi kotoma atutubete ke kosodete  aisukunyuun / aiworoor ngesi alosit aiboisio acie da 

aisinyikoikin auriak  ayangaar  kede aanyun ebe idarete kesi iduwe kec ojaasi osomero.  Kwana, mam 

erai iduwe lu ocaalo ke bon ejaasi osomero, konye iduwe lu ocaaloi lu oidunyeta da kanen kere 

elosete kwana osomero ido esalakitos esiomete. 

• Koipone aani ejaar etunganan lo aiduk  Ajakanut naka Edeke? 

• Biyai epedoror  ti  aiswamaun icie ibore yen eputoorit kwangin kotoma atutubete wok?  

Ipedori oni kere araun itunganan yeni eyangauni aijulakinete toma atutubena wok.   Mam itunga luu 

araasi lu etegelikina noi  arai bo lu akwamakitai arerengusio noi.   Araasi kesi itunga  luduc kwape 

kajo ka eong.  Icie kakesi adite noi adoketait kec na asioman, konye kere ainakina aiswamaun nu ti 

epedorete kesi kere kanu adukun Ajakanut naka Edeke kotoma atutubet kec. 

 

Eipone Lo Oraunet Adukon Ajakanut 

Epedori Edeke aiswamaun idio ibore kere yeni ekotot Ngesi.  Ti Ngesi epedoo aiduk Ajakanut Ke 

amameete oni.  Konye mam ngun eraasi ainapeta Ke; ainapeta Ke ngesi aitwasam oni kotoma adukio 

naka Ajakanut Ke.  Adukio naka Ajakanut naka Edeke, egear nepepe kaoni.   Osioma adaun kere, arai 

mam koinak  esisiak  apapula naejaasi akiro nu  5.3.  osiomata kesi kosodi  alimokin kesi kotoma ailip  

oomoomaata  nuikamunitos eipone lo epedorata kesi atupakin  nu ejai Edeke ainerakin kesi akiro 

ngun. 

Okoranak Apapulai  Nuka  5.2 –  Eipone lo Odukunet Ajakanut  

1. Kogea Kede ijo Ilopet 

Adoketait nasodit kotoma aanyun Ajakanut naka Edeke edukun kotoma aijarakon, kotoma 

okale kon, kotoma okanisa kon, kotoma atutubete kon, ido kotoma akwapu kere ngesi ijo 

angicakin aijarakon ilopet.   Ijo iinakina  Edeke aitwasam ijo?  ijo iinakina  arautu lo irimaarit 

Edeke kotoma angoli ewai kere loka aijarakon?   Lunyoika iboro idiopet arari  iyarei lu  ikoto 

ijo  aitetenaar / aitojokaar kosabiiti kalo?  

Isisianak kosodi aisinyikoikin Ekale kon 

Kwape igeara ijo aibwaikin Ajakanut naka Edeke toma angoli ewai loka  aijarakon, ekoto ijo 

agear aisinyikoikin  ekale kon da aswamu kwape kwangin.   Kwape isiomia oni, ekoto oni 

esisianakinete  ikalia wok apakio kere ( Ikisila   6:7) komam aise kotoma idio ibore kere yeni 

iswamai oni.   Komou iwaitin lu isisianakina ijo  ekale kon kotoma kanu iswamai ijo, koipone 

lo eineri ka kesi, ka amoun iwaitin lu ingarakinet kesi agear aijaanakin lucie da kwape 

kwangin.  

iitu iboro lu kabu ijo oinakina aswamu kotoma asisian  kotoma owaitin iwongon kanu da 

aingarakin ekale kon apolo.  

Olimok Edeke itwasam ijo aijulakin lucie 

Ogea ailip  kosodi ilimokin Edeke  aingarakin ijo  aijulakin  lucie.  Omou iwaiting / arerengusio 

nu iswamaunet idio  ibore.  Kwape iwanyuna ijo itunga luejaasi  toma oipud, ilip Edeke itodik 

ijo eipone lo ipedora ijo aingarakin itunga ngun.  

Ejai Edeke einakina noi adepar aingarakin oni adukun Ajakanut Ke.  Epokokini oni kotoma 

apak na ibecokina, eipone lo edolit aingarakinia.  

Ijaanak Lucie 

Oloma ijo da toma Aswamusinei nuka Amina kosodi adumun icie iwaitin lu ijaanakinet.  Arai 

da ipupi ijo bala  mam ijo ipedori aiswamaun nu  epolok ejok,  ekoto ijo  oipone 

angopekangon aiyatakin aitwasam atalantan kere nu einakit Edeke ijo aijaanakina.   Kwape 

ijaanakina ijo,  igeari ijo apoloor  ido itiuni ijo  ebe ipedo ijo aiswamaun nu epolok noi noi 

adepar.  

Asisian 6:  Epelu Loka Ekanisa Kotoma 
Aiduk Ajakanut naka Edeke 

 

 Alosikineta Nuepolok 

1. Omisiik ebe Ekanisa ibusakinit ajaun akidingot naka aijulakin atutubet  aputoor noi kwape Ajakanut 

naka Edeke 

2. Omisiik ebe angin itunganan kotoma okanisa ejai ajokis / ameda ido kere ekoto olomaritos  toma 

aiduk Ajakanut naka Edeke oipone  edio kere 

 

Iboro Lu Itwasama 

1. Akaadin nu itoduunitos atutubeta nuka akuwan  

 

Nuitegearete 

Kotoma aisisian wok  natubor apotu oni asesenitos eipone lo aijulakin  —  kwape  itegearor kai jo ikunyakini 

toni okale kon, atutubet kitoni akwapu kere.  Konye ejaangun da, ejai bobo eipone ecie loejok aiswamauna 

nuu: Ekanisa. 

Kanu aitodolikin aitapoete na epol naa,  ainapeta nu Edeke kesi nuta ebe ejaunos Ekanisa kede epelu lo epol 

noi kotoma oipone lo aitolomuun aijulakinet. 

Osiom Ipeson  1:22-23. 

• Nanyoin / Lonyoin epelu loka ekanisa? 

o Aitodolikin aswamu naka Yesu 

Osiom Ipeson   3:10. 

• Inyobo  itwasamai Edeke  kanu aitijenuna acoa Ke? 

o Ekanisa 

Mam ikokoron lu duc epatana amisiikin, konye isiitikinete oni  ebe ainaki Edeke ekanisa epelu loitegelikina noi 

kotoma adukio naka Ajakanut Ke.  Erai ekanisa akuwan naka Kristo.   Erai epelu loka ekanisa  aitodolikin 

aswamu naka Yesu, ayangaun aitupucikinio mama ejaasi iboro KERE.   

• Nutinyoika  ti  iswamaunos orai ekonisa kon agolokin?   Biyai ngun lu mam eraasi Ikristayon kotoma 

atutubet kon  ti  engurianata?   Kanuinyo / arai bo nat kanuinyo mam? 

Ekoto ekanisa ajautu ka ameda na etirorit aijulakin itunga lu atutubet kitoni  adoketait na ekadakina itunga lu 

atutubet  arai  ejaun  ekanisa anyoun kanen.   

Aso enomutu aputo wok kotoma asisian wok na atubor koipone ecie.  Aso ageasi kede itunga idiope diopen, 

kosodi ekale, kosodi atutubet, kosodi do konye akwapu.  ( inomak abao)   

Epelu loka ekanisa ngesi aingarakin kotoma oiswamae kalo.  (Aso inomu do ekanisa da )  Ebeit oni aisikapikin 

itunga idiope diopen kasodete aingarakin kesi aijulakin ikalia kec, atutubena kec  ka  icie da. We are to equip 

individuals and to help them to impact their families, communities, etc.  Erai da bobo oni amoun iwaitin lu 

ingarakinet ikalia ka  atutubena kere  aijulakin araun  ngun lu elosikinit Edeke. 

 

 

 

 

 

 

 

 

 

 

Aisikapikin Idiope diope 

Nutupitono Kanu Esisianakinan:  oinak esisiak lu egelegela akaadin nu inomitai aputosia nuka atutubena 

nuegelegela nuka akuwan  (Aputo Naingarakit Asisian  naka   X ). 

• Aanu bo emamei ajokis,  arai  bo  nu emameototor adio aswamu? / apolou na esubuutere?  

• Aanu bo eraasi atutubeta nuedisiak ka kere  kotoma  akuwan?  

• Nunyoika ti  iswamaunos  arai etami  alemar atutubeta nudidik ? 

• Orai atutubeta kere otiakitete, biyai ti  kere  ka akuwan esalakit iswamai? 

• Koinak aanyununeta acie nu ikamuutos eipone lo ipudatar atutubeta nu egelegela nuka akuwan nucie 

atutubeta. 

• Koipone ti aani  iswamaa  akuwan jokan orai omameete acie atutubeta? 

Koinak esisiak icie ibwaikisi akaadin kec kwap.  

• Biyai ti kwana  do akuwan ejai  jokan noi?   

• Nunyoika  ti iswamaunos  arai  etwaniar atutubeta nuu? 

Koinak esisiak koseutu atutubeta nu epol ajokis kec noi  kosodete  aibwaikin nucie akaadin kere kwap. 

• Biyai  ti kwana  do akuwan epedoo aswamu?   Kanuinyo mam,  ijaa oni kede atutubeta  nu epol ajokis 

kec noi  nu esekutai nu? 

 

Osiom   1  Ikorinton  12:12-20. 

• Kotoma akuwan, angin atutubet ejai ajokis ke.  Ebeit ekanisa aputoorite bala akuwan —  angin 

itunganan yeni okanisa  ekoto orai yen ejai ajokis kanuka adukio  naka Ajakanut naka Edeke.  Ekoto 

omamei  itunganan yeni emamei ajokis.  Biyai  angin atutubet  naka akuwan  iswamai epelu lo ejai 

ajokis?    Biyai ejaasi  idio otunga  arai  epalasi  abunenen okanisa, mam epedori aitoolikin  eitolose 

loka ekanisa  arai bo  nat  naka aijaanakineta  nuka okanisa? 

Idiope diopen Ekale 

Atutubet 

Ekanisa 

Akwapu 

• Itunga  adoketait bo na itia  ai ejaasi einakina aijaanakin  kotoma angun akwatat?   Dobo idi kotoma 

angun akwatat  naka akuwan na mam  ejai aswam  arai mam itwasamao? 

• Olimok  nepetai etiai ngon / enaaba ngon   kotoma angun akwatat  luka  esisiak aibwaikin akaadin kec 

kwap.  

• Orai  akuwan kon ilopet ngin bon ejaasi ka  etiai ngon kangun akwatat  iswamai, ti bo ikoni ai?   Biyai 

nuda eraasi abeit kanu ikamuutos ekanisa?   Biyai ekanisa  ti epedorit aswamu ojokan  noi orai etiai lo 

kotoma akwatat lo ejai iswamai? 

• What can we do to start to address this problem? 

 

Kanuinyo Ibusakinitor Angin Itunganan kere Aijaanakin? 

Osiom Ipeson   2:10. 

• Inyobo aponi  itajarai oni aswamu? 

• Biyai itunga lu iyuunitos kere  ekoto iswamaete  aswamisio  nuajokak  arai bo icie bon? 

• Biyai  angin itunganan kere yeni okanisa kon ejai iswamai aswamisio nuajokak? 

Osiom Awaragan na Atalantan   (Matayo  25:14-30) 

• Kwape isiomia ijo awaragan naa ijo iwomit ebe itodiarit ebe emamei idio kotoma Okristayon lu mam 

ibusakinit aitwasam atalantan kec kanu  aiduk Ajakanut naka Edeke? 

• Biyai Ikristayon kere okanisa kon itwasamaete atalantan kec kaileleba?  / kwaibusakinitor? 

• Koipone aani ipedora oni  aingarakin itunga luipu aitwasamaenen atalantan kec kaileleba kanu aiduk 

Ajakanut naka Edeke? 

Kanu aiduk Ajakanut naka Edeke, oni KERE ibusakinit aswamu nepepe.  Nejaar idiope itunganan eduki atutubet 

adio naka Ajakanut naka Edeke, kosodi ekanisa kere agear aijar kwape ajaar akote naka Edeke kotoma owaitin 

kere luka aijara kec kosodete aingarakin lucie da aswamu kwangin, ipedori oni aiduk Ajakanut naka Edeke 

ojokan noi.  inoma ber ijo ebee orai  angin itunganan kere yeni okanisa kon ainakinos aanyun akote naka Edeke 

iswama kotoma aijarakec ikulepek, kotoma okanisa, ido kotoma atutubet.  Nanyoin aijulakinet eyangauni 

ainakina ngin nejai okanisa ka  nejai atutubet?   

Osiom  Ipeson  4:11-12. 

• Lonyoin epelu loka engarenok  ( Ikiyakia, Inabin, Ikalimonokinak, Ecokok ka Ikesisianakinak )? 

• Kotoma okanisan luipu ebakai ebe itomon kangun akwatat (10%) luka itunga iswamaete akaisakany 

kaongon kangun akwatat ( 90%) naka aswamu.  Koipone aani eraar ngin na abeit?  Koipone aani 

ipedora oni aijulakin nen? 

• Koipone aani ipedora oni  araun lu ijokuka kotoma  adukunun lucie tetere kesi epedorete aswam 

aswamusinei nuka aijaanakin? 

Irwanapu ebakai duc ebe ngun lu isisiaunete nuipu noi kosodete apoloor noi kesi ngun  lu ijaanakinete lucie.  

Kotoma akwapu naka  Indonesia  ajaasi  icie itunga lu eyakiaritai aswamu naka edini ( imisionaris ) lu 

eswamaete kede atumunak.  Karaida esisianakinete kesi atumunak angoli esabiiti, apotu orautu lu abu amuno 

odaun / ipirisaar koipone lo anonokatar Ikristayon kotoma aiyuun ka eipone lo eyapiata apoloor.   Apotu 

itojokaasi  ebe ebusakinit atumunak  agear  aijanakin, kanu angun apotu itolomuutu ekisil lo itetet ebee ngun 

bon lu ejaasi toma opelu lo aijaanakin na edio eipone kere kesi acamakitai ajainikin aitutuonor na angin 

esabiiti. Apotu atumunak luipu olomasi toma aswamusinei nuegelegela.  Apotu iswamaata angin ibore kere 

ageun kotoma adolokin ekale lo icana kotoma atutubet kec, kitoni aitutuonor iduwe lu ican, kitoni aingaranikin 

aijaanakin naka iduwe.   Kotoma olapio idis, apotu imisionaris oanyutu teni ebe ageutu atumunak atiokere / 

agogongor kotoma aiyuun kec.  Kwana do epudasi aisiom Ibaibulin kec ka ailip.  Ebusakinit kesi amunokin 

Edeke aingarakin kesi apedor teni aingarakin lucie da. 

AIMOR AITAMITAM OGURUPU LO EPOL 

• Nunyoika apotu iswamaunos kotoma akirot kana / aitatamunet kana? 

• Lunyoika / Aanubo  icie iwaitin lu apotu atumunat ogeunata aijaanakin? 

• Biyai iwanyu ijo itunga etiokete / egogongooros kotoma aiyuun kwape egearata noi Alomar toma 

aijaanakin kotoma okanisa? 

• Kanuinyo iwomitor ijo  ebe egogongoros / etiokete itunga kotoma aiyuun kwape egearatar kesi 

aijaanakin? 

Aijulanakin Ikalia 

Epedori ekanisa aswamu epelu kotoma aingaranakin ikalia aijar  kwape ti akotor Edeke koipone lo aisisianakin 

itunga lu okanisa  eipone lojaunet kede idukonesia lu egogong  ka eipone lo araut auriak lu ejokuka, ka 

ainanakin ikalia arerengusio nu aima Edeke ka aijaanakin nepepe.   Ekoto ekanisa airereun / amoun iwaitin lu 

ingarakinet  idiope diopen aijaanakin ikalia kec  ka aingarakin ikalia kec  aijar kwape alosikitor Edeke. 

 

Aijulanakin Atutubena 

Kwape ekanisa ipedori oni aijulakin jokan atutubena wok  kotoma  owaitin luipu.  Iwaitin iuni (3) lu epolok  lu 

ebeitor aijulakina atutubet kesi luta: 

1. Iyatak enaaba lo Ikristayon   

Mam duc nuu ikote nen kwape ejaatatar ikanisan wok apoloor noi. ( ipedori oni aswamu ngun 

koipone lo akoko amerekekin. )  Aiyatakin enaaba loka Ikristayon apolouke ebe luipu kangun lu mam 

araasi Ikristayon adolokisi ajenun Edeke ka acamun Kristo kwape Etajaran kec.  Iswamaete ikanisan 

ipelueik lu epolok noi  kotoma  aingaranakin  itunga amisiikin akiro nu ajokak /eijiri ka aitopol 

Ikristayon lu itetiak kotoma aiyuun. 

2. Isisianakisi  itunga lu atutubet aijar kotoma arimaarit Edeke  

Kwape apotu oni esisiautotor, abu Edeke kosub oni ido ejeni Ngesi nuejokak kakere kanuwok.  Adaun 

Ngesi apukokin  oni eipone lo ebeitor ajaria  kotoma Obaibuli.   Ipedori oni da aisisianakin lucie itunga 

nu ibusakinit atupakit kotoma Obaibuli.  Kwape ekanisa ipedorete yesi egear aireroun arerengusio / 

amoun iwaitin lu ingarakinet itunga aijar  orimaarito kotoma angoli eipone loka aijar kec.  

Kitoni ngun da lu mam elelakinitos nuka Ekristayone aticepak olelakinitos aisisia nu ikaminitos 

angaleu, eipone lojaunet kede edukone  lo egogong, arai bo nat eipone lo ayaite ka acoa  eitwasamae 

loka isirigin.   Aitutuonoreta kanu ingarakinete itunga owitin iyarei kere lu aitojokaara aijarakec kwape 

ejariata otupitos nu itigogongoritai kotoma Ebaibuli ka adukun eidicane kiding lu mam eraasi 

Ikristayon ka ekanisa.  

3. Aingarakin itunga lu atutubet kec aijar kwape ekotor Edeke  kotoma oprojekts lu  aijaanakin   

 

AIMOR AITAMITAM OGURUPU LO EDIT 

Obongonok aingiseta nu etupakinitos: 

• Matayo   20:28  -   Kanuinyo abunia Yesu? 

• Ipilipin   2:4-9  - Koipone aani itetemuutor Paul  Yesu? 

• Abu Yesu kobu aijaanakin.  Kotoma abeit, ne ebalar Ebaibuli ebe, “Lokejai einono loka Edeke” / 

“ajai koipone loka Edeke”,  ido epedori bobo asiomun, “naarai arai Ngesi Edeke, mam kabu 

imarakina  arianakin  ka Edeke”, ibore yenimariauna, konye abu kitisilikin Ngesi elopet kosodi 

ainap ejautene obe loka ebulesit.” Inoma ber ijo, naarai arai Ngesi Edeke, abu itaraun amamus 

ibore yenikaibuses kosodi konapak ejautene loka ebulesit.   Ejautene / Eipone loka Edeke ngesi 

aijaanakin.  Kwape eraar ekanisa akuwan naka Kristo, ekoto ejautene / eipone loka ekanisa orai  ti  

aijaanakin.   

• Yakob   1:27 -   Ediini lo eipone enyoin italakaarit Edeke? 

• Marako   12:31 -   Nunyoika icorakinit Edeke oni aswamu? 

Amina wok kanuka Edeke  ido kanuka eidunyete wok ekoto koinak oni aijaanakin.  Koipone kwape kalo abu 

Kristo  kobunia aijaanakin,  alosikinet naka ekanisa ngesi aijaanakin koipone lo aingarakin itunga ajenun ka 

apoloo kotoma Kristo  nepepe ka  oipone lo aitodiar amina Ke nejaasi lucie itunga.  

Kwape ijaanakinia oni atutubena wok, ibuni oni aanyun kesi ijulakinos.  As we serve our communities 

we will see them transformed.  Osiom akirot naitatamunitai kokwap kane naikamunit atutubet na 

kaponi ijulakinai kwape ajaar eknisa ijaanakini ngesi.  

Esomero Lo Itunga Lu Atutubet 

Kagishu, atutubet naejai kinga naka etaun  ido odukitete  itogoi ke ka abaatin numojong nepepe ka akito nu 

ebilibila, kojaasi ka ekanisa  lo itunga itomon akany (15).  Abu ekanisa lo odumu anyarario  ajaikin atukonokin 

na esisianakinere Aijaanakin Neimoriarit Owaitin kere  kosodete esekun  Meshack (Misaki), lo ikaru   21 lu 

apolou ajaikin.   Obunguni Misaki nepepe ka aitapoet naitetet: “Abu eong esisiau ebe arimaarit Yesu mam erai 

na ijaatatar ijo asekunet kon bobo acie !”    Kanuka angun, Misaki, Desimo (Dismus) (ediopet ongarenok lu 

okanisa ),  Ecokon ka aberu ke  kapotu ilipata,  ingisitos Edeke kanuka eprojekt (ainapeta nuiswamaa) tetere 

itodiarata amina naka Edeke je ejai atutubete kec.   Kobu abongokinet:  ogeutu esomero lo Epuraimare  kanu 

iduwe lu okanisa.  

Katipet kogeasi kesi aineranikin  ka itunga lu okanisa lu ajaasi ka iduwe lu adolit asioman konye mam 

apedoritos aitac isirigin lu etelemio osomeroi lu apugan.  Apotu luipu ocamutu aijukar iduwe kec “osomero” 

loo loitetet.  Karaida amamei aitutuoret, abu Misaki, Ecokon ka aberu ecokon ogeasi aisisianakin iduwe itomon 

auni, lu ikaru ikanyi kape toni itomon aarei (ikaru 6-12) kotoma okanisa komameete abaoi da, itaabon, ka iboro 

lu itwasamaa.   Mam itunga lu ocaalo akotosi aiswamanara ka esomero kanu angun, kapotu okokoenenete 

iboro luejaasi toma iware.  Eropit Misaki losodit abu odum  olap lo ikany kaarei — isirigin edola lo omusugun lu 

alomunete kotoma isirigin lu esomero ka ainakinet naka auriak luka iduwe.  

Apotu Misaki ka Desimo isukunyuutu  iduwe luka oidunyeta toma osomero opoloor esomero.   Kotoma apak 

na edit apotu iduwe odoloto akaisaongon ikany lu agelegela ikaru kec ejaasi atukot ngin adiope.  Olap kalo 

ekanyiikini kape abu emwalimu (esisianakinan) lo iyareikini ocamu alemun etau ke abunere aingarakin 

aisisianakin atitai  kobuni bobo ecie da olap lo ekanyikini kauni.   Kwana kede iduwe 100, arai imwalimun aigwo 

aibongonokin ipurian kotoma kiding  okanisa nepenen kwape atukono kec  epukooro kwangin,  angin 

emwalimu  itei atukoto ke.  Ekaulo ke apotu iidunyeta icie ogwotata.   Neka egwosiata, abu esomero kirumu 

aiboisio ngun da olalaar do kwana neajaasi kesi da.    Nekedolia esomero ikaru iyarei,  abu kopedo adukun 

adukena aarei, nu adeparitos agolaik (atukono) atomon nu apedori ekanisa aitwasam kanu ailipenena kana 

Esabiiti. 

Okaru lo atupakini abu ekanisa ogwel alupok  O Kawangware neajai oidunyete kec,  kosodete agwelun etogo lo 

adaunitai aiduk ne apotu kesi ogwotata.   Nekedolioto ekaru kec loikanyet kape, ajaasi kwana ka imwalimun 

itomon akany kaarei (17) lu atacio eropit ka eswamak icie ikany lu mam eraasi imwalimun ka iduwe lu adolete 

445.   

Erai ber na ageunet naka akirot na abu iswamaun  atutubet,  esomero ka ekanisa.  Kanuka akukuranut na 

alomuni kotoma aswmisioit kana, ejai kwana  esomero lo esinia loitetet ocaalo loidunyete kec kede aswamak 

itomon ka esisiak /iduwe lu esomero akaisakany kape (60).   Kosodi bobo ekanisa ecie da agear esomero 

/aiboisit na idarere iduwe ludidik agear tupuruc koti isawan lu isiriamatar auriak kec edautu aswamu  (a 

daycare ) lu adolete iduwe akaisaarei (20) lu ibusakin nu atotokec aswamu.   Atukonokin na ageaara ekanisa 

abu opoloor toni itunga akaisakany kape ido eraiki / apuko  bobo  ekanisa ecie lo ideparitos itunga 

akaisaongon.  Kangin ediopet okanisan kalu etolomuutu bobo ikanisan icie iyarei iyarei  kotoma aiboisio nu 

egelegela.   

Ikaru ikanyikape ekaulo na acamun arimaarit na engirikinit naka ekanisa lo adite noi ka itunga ke idis noi  ejai 

kwana  aanyunet naepol naetakani kotoma  atutubena  ka ikanisan kotoma aiboisit kana.   Kotoma abeit 

aijulakinet kotoma  Kagishu aponi itogogongorai  kwape apotu itunga lu atutubet  itolomuutotor aomisioit nati  

aitemun  aijulakin ekiror loka aiboisit  kane lem eraar “Kagishu” (apolou ke ebe “ekileng”)  toni ti  “Ruita” (na 

erai apolou ke ebe “alemar ibore yen adedengan” / “ibore yeni aaran” ). 

 

AIMOR AITAMITAM OGURUPU LO EPOL 

• Nunyoika apotu iswamaunos kotoma aitatamunet / akirot kana? 

• Etiya bo ekanisa epol ai? 

• Nanyoin aijulakinet naka aswamusio kec? 

Kotoma ocaalo odiope arai duc einono ne esakere ikorion  arai itunga lu atutubet atukun nepepe aingaranakin 

amisirin  kec bonik ka bonik.  Konye ejaa ngun da, itunganan yeni ejakai aisak amisiri ke arai ngesi aipoun 

inyamat luipu ka imaten da luipi angina apaaran na ejaatatar itunga lu atutubet aingarakin ngesi asakun 

ikorion.   Arerengu na aronon,  etwasamaari ilope amisiri inyamat luipu noi aitanyam itunga lu apote 

aingarakin ngesi asakun ikorion ke aitelekaar lu edumuni ngesi (ipu igaraman  ido ideikin ilope amisiri imeda 

idioi noi  kotoma osakan kec ).  

Abu ekanisa itojoka kwape aswamusioit naka amina aingarakin icie kotoma okalia lu ecanasi erono noi kotoma 

atutubet alosit asakun amisirin kec komam ipudasi imodio ibore  kwape etacit.  Konye nu eswamaete kesi arai 

ayangaun inyamata kec ikulepek lu anyamete kesi osawa lo apaaran.   Nake egearata lucie itunga luka atutubet 

aanyun  eipone lo ajaar ekanisa aijaanakin lu ican, kapotu ogeasi aitojokaar ebe ekoto kesi da aingaranakin  

bonik ka bonik komam  aipudakin inyamata luipu ka lu matan da.   

Kwana apakio nuu angin itunganan ingarakini yenicie  aisak ikirion kec bonik ka bonik.  Emamei yeni iburao 

ainakin eswamak  ajon arai inyamat.   Kanuka angun, ameda naedumununete akoriok  amisirin kec eyatakin 

noi, ido kanuka angun,  ejaatatar kwana ka inyamat lu ilesikina ainyam  adaun ekaru kere.  

• Nunyoika abu ekanisa iswama kanu aingarakinia kotoma atutubet kana? 

• Nunyoika apotu iswamaunos?   Nunyoika aijulakineta apotu oyangautu mama ejai atutubet kere? 

AIMOR AITAMITAM OGURUPU LO EDIT 

• Lunyoika icie iboro lu  ti epedo ekanisa wok aswamu  kanu aijaanakina  atutubet? 

• Koipone aani epedoria ekanisa wok  aingarakin idiope diopen apedor aijar kwape ti ejaatatar 

apeleikineta / alosikineta nuka Edeke? 

Asisian 7:  Ainapeta Nu Aijulakinet 
Naesipokina Abeit 

 

Alosikineta Nuepolok 

1.   Ainapeta nu Aijulakinet Naesipokina Abeit arai na ikamanara kede aisikapikin ikanisan 

aijulakin itunga lu atutubena kec  

Iboro Lu Itwasama 

1. Aitapoet Naka Eprojekt /  Ainapeta 

2. Apapula na Inomutai Ekanisa Ijulakini Atutubet 

3. Akiro Nu Aitutuonor Nu Eponitos Koingaren 

 

Nuitegearet 

Koinak itunga iyarei lu ecamunete asekun bon aitodiar nu akonye kalucie ogwoata osangeta luka emeesa 

idiope alailo idope aliaje.   Olimok kesi angin idiope airiar emeesa owaike.  Akaulo na edakika arai iyarei, olimok 

kesi odakasi emeesa ngon ayangaar owai ediope nepepe. 

• Aani bo apatana adepar — alosit owai ediope nepepe?  arai bo yeni da lailo yi da laije? 

Kanu aisisiaeta adis nu atuboros iner oni nuikamunitos Ajakanut naka Edeke. Eipudi kosi kwape Erionget ngesi 

aingarakin aiduk Ajakanut naka Edeke kane okwap.  Aitapoet kosi kanuka ainapeta kanu ngesi (aikeete apaade 

kuju / arai aiwadikaikin abao): 

Aisikapikin Ikanisan kanu Aijulakin Atutubena Kec 

Aitapeot kosi ngesi nu ikoto iso aanyun etakanunete otupitete aimor aijaanakin nepepe ka yesi.  Kwape 

ipupokiniata yesi, oomoom ber ijo kosodi aingitakin arai erai na ibore yen ikotokin ijo da alomar aiswamaun.  

iitu aanyunet naka emeesa.  Koipone bo aani apatanar?  Ne alosiotor itunga oisiep ediope nepepe.  Ikoni 

nepenen keda aimor aiswamaanara nepepe.  Arai itimit oni aitodolikin ainapeta nu egelegela, akepolou ebe 

ingetakini oni itikadikina kede yenicie bonik ka bonik naarai ibiroros ainapeta, mam itodolikinos.  Mam oni 

ibuni araun amorak aiswamaanara nepepe luajokak.  Arai icamanar oni kanu alosikinet adiope naka aiduk 

Ajakanut naka Edeke, akepolou ijai oni airii nepepe owai ediope lo eputo.  Iraun do oni ikamorak 

aiswamaanara nepepe luajokak.  

 

Aitapoet Naka Eprojekt / Ainapeta  

Aitapoet Naka Ainapeta nuka TCT (Aijulakinet Na Esipokina Abeit) ngesi:  

Aisikapikin Ikanisan kanu Aijulakin Atutubet Kec 

Aisikapikin Ikanisan 

Kwape elimunitere kotoma aisisiaeta wok nu atuboros okau,  Epol ekanisa epelu noi  kotoma aiduk Ajakanut 

naka Edeke.  Ekanisa ikopakini aitapoet  kosodi aisisianakin  ka aigang  itunga lu  iswamaete aswamu.  Ipuda 

isio aingarakin  ikanisan aitodolikin epelu kec.    Mam isio itamit  aikamaar aswamu  kane ejai ekanisa  arai 

aswamu epelu kec.  ( itodia Apapula na inomuutai  5) 

Aisikapikin ekanisa Mam erai apolou ke ebe: 

1. Ijaa iso kede abongonokineta kere  — angin aiboisit  ka ationis  itegelikina.  Ibuni oni  aisisia nepepe 

eipone lo ejokunaror aingarakin atutubete kon. 

2. Imameototor ijo / arai ebe imameototor ijo apedorit  —  ijaatatar oni kere atalantan nu itegelikina, 

apirianut  ka  apedorit.   Aitwasam kere lu einakit Edeke ijo,   ipedori ijo aijulakin atutubete kon.  iinuni 

isio ijo aomisio  ka apirianut  na imina ijo aipudakin.  

3. Iyait isio nu iswamaunos  —  erai lo ekanisa kon ka atutubete kon.   Ijeni ijo ojokan noi  nu ibusakinit 

aiswamaunio.  Koipone angope kangon  kwape apotu isio alimuutotor Aswamisio nuka Amin, 

itolomuuni isio  aomisioit na iswamaa.  Konye ejaa ngun da,  kwape ajaar nepepe keda Aswamusinei 

nuka Amina, mam isio ibuni alimokin ijo eitena nu ebeit aswamu.   Ijo itojokaari ainapeta / eprojekt lo 

iriamara  jokan ka aiboisit kon. 

4. ( MAM  NUU  EMINASI  AIRIAMARA  AIBOISIO  KERE  IDO  EPEDORIO  AJALAKIN / AILAM  NEE )  Ijaa iso 

agear apetetait na aijaanakin  arai  bo nat  ikoto ijo aijulakin apeteta nu aijaanakin.  Eputonoro kere 

ido erai abeit.    Icamunit isio ebe mam ekoto ijo aijulakin  apeteta nu aijaanakin  arai  bo  agear 

aswamu  nu emwangitos engarenon kon.   Koany  eipone lo abu Daudi  iswamaikina Saul:  Abu Daudi  

kosalak iboyenenei oramenenei  adeudeu  kanu Saul karaida  aremonori Saul akwaras  ne ejai ngesi.  

Ne ajaar ationis  na atwaniar  aijarake,  onyou do konye  OLOPE BON.   Mam ngesi abu otamak  ka  

ayangaar adoketait ke Saul  arai alimokin icie otunga  kesi da anyoun, karaida abu Edeke isumunikite 

ngesi ebe abuni ngesi araun ekabaka oingaren.  Ne ainakinere ngesi arerengu, mam abu oyar Saul 

konye abu ojalak ngesi aijar. 

Isinyikoikit isio itunga aitup  aanyunet naka Daudi.   Arai  da  iwomit  ijo  bala erono engarenon kon 

noi,  ekoto ijo  aiyatakin  aijaanakin ngesi  ka  ailipanakin  ngesi.   Arai  do  erokiata   iboro  noi  noi 

ipedori  ijo  anyoun,  IJO  BON.  Siri iyanga  idio  itunganan  dimikito  aberu kon  bon  ka  iduwe  

ludidik.  Siri itamak asurokin  engarenon kon  losek / lomojong.   Kwape ka Daudi, ekoto  oni akurianu  

karaida   eineri  asurokin  engarenon.   

Kwape  engarenok  kotoma  orionget kalo  idumunun  isio aitakadikin  / ka amamus aiyalama koipone  

lo esunyanakiniata  ikanisan  icie  ka  ingarenok  aijulakin  apeteta  nu  aijaanakin.    Mam isio icamunit 

/ iyuunit ebe itubusikinit Edeke.  Ido mam teni isio ikoto yesi aijulanakin apeteta nu  aijaanakin.  

Okwee  otam  aputoor bala Daudi  ido  kosalak  imunoono  mama  ejaasi  ingarenok  kon  karaida  

esubit  bala  etiono.  Na ngesi  itubusikit  Edeke.   

Kwape Erionget mam iso isei apeteta nu aijaanakin aise (ayaite acie apeteta ejok adepar nucie) ido 

mam iso irai lu apetetait idio kere.  Iswamai isio kede apeteta nu aijaanakin nuipu nu egelegela.   

Itunga lu ejaasi otiimu kosi lo eingarenone  eraasi lu apeteta nu aijaanakin nu egelegela.   Ikoto isio 

aanyun ikanisan kere eraunos  ngun kere lu ekoto / ipuda  Edeke.   Icamunit iso epedori Edeke adukun 

Ajakanut Ke kotoma apeteta nu edio eipone kere. 

Apolou ke erai nata ebe: 

1. Itutuori isio  ijo  aijulakin atutubet kon.   Mam isio ijukuni eswamak kosi ngina atutubetekon kanu  

aijulakin atutubete kon.   Icamunit isio ebe ekanisa ngesi itwasamai Edeke kanu ayangauna 

aitupucikinio  kanuka angun ikoto isio  aingarakin  ka aigangakin  ijo  kwape itupiya ijo  apeleikineta Ke 

koipone kalo. 

2. Erai  aitapoet kon  ka ainapeta kon.  Ibuni isio aitolomuunun  aomisio nuipu, konye arai  do kwana ijo, 

aanu bo  aomisio  ka  ainapeta ibuni ijo aitolot / aswamu kotoma okanisa kon.  Mam ebuikitai ijo 

aswamu aitolot adio kakesi,  araida erai cut ebe ipeleikit ijo ido olosikite aanyun Ajakanut naka Edeke 

odukunio kotoma atutubete kon,  ibuni do isio aisinyikoikin ijo aitolot / aiswamaun nuipu kwape 

ipedoria ijo.    Kwpae ipejonokinia iso  ikanisan ainapeta kanu, iwanyu isio ebe lu apotu ilipitos 

aswamu ainapeta nuipu kwape apedoriata, aanyununutu aijulanakineta nuipu noi  kotoma atutubet 

kec.   Lu apotu iswamaata iboro idis bon,  aanyutu  aijulakineta adis bon.     Erai kwana  nukon  ibore 

yeni  ipuda iswamaun.   Aanyun atutubet kon  ijulakin  eyangaikini aswamu  kagogongu 

 

Aijulakin Atutubet 

Ewai losodit kotoma aitapoete kosi  ngesi aisikapikin ekanisa.  The first part of our vision is to equip the church.  

Ewai loetupakini kesi nu ijai isio aisikapikin ekanisa aswamu:   Aijulakin Atutubena kec.  

Aijulakin 

• Kanuinyo iwomitor ijo itwasamaa iso akirot aijulakin?   Inyobo apolou akirot aijulakin? 

Ne ijulakinor icie ibore,  ijulakin teni teni  kitoni oipone lo mam bobo epedoria aijalar kakolo.  Kwape aanyunet, 

oomoom nu ikamunitos ekurut  ka eiporiporit.  Mam epedori aijular bobo.   Erai aijulakin teni teni  ido  erai 

aijulakinet na mam ijula.    Ikoto iso da aanyun aijulakineta  kotoma  atutubena.   Ikoto isio aanyun atutubena 

nu ejulakinos teni teni aijar kwape apeleikitor Edeke  ido komam ebongorete bobo kau kakolo  ajaatatar  

akaulo na  ikaru idis.  

 

 

Atutubet Na Ejulakin 

 

 

    

      

Arucokinitok 

Ariino 

Aswamu Nepepe  Ka 

Atutubet 

Aijaanakin 

AAnyunet Natupakina 

Aisisianakin 

Iwaitin Luka  Aijulakin 

AIMOR AITAMITAM OGURUPU LO EDIT 

Olimok angin egurupu  aomoom  nu ikamunitos  aijulanakineta nu eipone enyoin  nu ti ekotosi kesi aanyun  

iswamaunos  kotoma atutubet  kec   kotupitete  angin adiope kotoma Akwesi nu Akiro kanu —  komoyo, ka 

lucie itunga,  kotoma aijen na akou,  ka kotoma akuwan —  kotupitete nu eswamautu  ainapeta nuu.  Isiitik 

egurupu ebe “kalucie itunga” ikamanara keda  iidicasinei wok;  kwape aanyunet, edukone, eipone lo osaunet 

iduwe kwape auriak,  eidicane  kiding iidunyeta, aimorikikina  ka acie da.    “Ka akuwan” imoriarit iboro kwape 

nat isirigin, aswamu, angaleu,  ka icie da.   Epedorete kesi da bobo aitoor aomisio nu apotu kesi 

itolomuununito Asisian  1. 

Arai kedautu igurupun, koinak kangin egurupu obu ingaren aimor kalucie nu etolomuutu kesi.   Biyai ijai kereka 

idio ibore yen abu angoli egurupu iwadikaute  arai bo lu iwadikautos  igurupun  luipu?    Aanu bon gun?  

Iwadika akiro nuu Apapula kana toma abao.   Olimok egurupu  agear  airereonor Akou naka Akirot  “kalucie 

itunga”, kotoma aijen na akou, kotoma akuwan  ka  komoyo.    Kitoroto kangon  ewai  itamitamata  aingiseta 

nuta aarei  kanu angin  akou  naka akirot.   

 

 

 

 

 

 

 

 

 

 

 

 

AIMOR AITAMITAM OGURUPU LO EPOL  

• Nunyoika atiaketa kiding naka alosikineta nu kobu ijo itolomuute  ka  alosikinete nu apotu isio  

alimunitos? 

• Biyai ejaa acie alosikineta nu ilimunit isio nu kopotu  kisumuikisi ijo arai bo  nat  nu mam ijo icamanara 

kede? 

Arai idautu airereor  kangin adiope kotoma Akou naka Akirot  owaitin kalu iwongon, omorata aitamitam: 

• Kwape irereotor yesi aiwadikauneta nu alosikineta nuu aarei,  biyai ijo / yesi  ipupete bala  ilesikina nu 

eputooro  aiwadikaeta wok kanu oni  apedor  aimor aswamu nepepe? 

Komoyo

Eyatakinos 
inaabai -

Alimonokin 

Eyatakin 
Agogongor -

Kotoma 
Aituluor 
Ikesisiak

Kakuwan 

Eyatakin  Edumune 
loka  isirigin 

•Akoru

•Eyaitene 
Loajokan loka  
isirigin

Etojokaar 
Ejautene Loka 

itogoi 

Etojokaar 
Ejautene Loka  

Angaleu

Kalucie 
itunga 

Aingaranakin 
bonik ka Bonik 

Idukonesia Lu 
Etojokaaros 

Esaune Loka 
Iduwe 

Kanejaasi 
Auriak Loejok 

Kotoma 
Aijen na 

akou 

Asioman

Aijen Asioman

Eipone lo Iswamaet 

Erai nuu ainapeta nu Aitutuonor.   Mam isio ikoranikini ikanisan isirigin kanu aitolosia ainapeta.  Kwape ibunia 

aisisia kotoma aitutuoro na etupakinit, nuipu kotoma  akiro nu ijaikitos oni icana  mam erai ebe emameete oni 

iboro  lu itwasama.  Ido iwaitin lu inyounia oni kotoma obakor  mam  ebuni araut aijaunun iboro lu itwasama.  

Arai isesen ijo aijar naka Yesu, amameototor Ngesi kede imodio ibore  akoranikini  lu asubito bala  iboro lu 

akuwan lu itwasama.  Kwape kabu Petero kolimunitor kotoma oitaabo loka  Aswamisio  3:6, “Esabu ka epuesa 

amameotor eong konye yenikajaatatar  kainakini ijo.”  Owaikosi ibore yenijaatatar isio ainakin ngesi aijen ka 

aomisio nu icamunit isio  ebe epote aingarakin  itunga lu atutubet / atutubet  kon aikunyakin diye mama ejai 

eipone  lo apeleikitor  Edeke  ngesi ajautor.   Icamunit isio ebe aitutuoro naa,  acamun apalit apak ka iboro ka 

autaara  ka agogongu kon,   ka  apedor naumokin  naka Edeke na Itubuununei ka aitupuanar  epote ayangaun 

aijulakine toma akwapu wok. 

iinakini isio aitutuonorio mama ejai idio itunganan kere  kotoma  okanisa  kanu aingarakin ijo  ajaun ka aomisio 

ka apirianuto nu ipuda  ijo  kanu aingarakin  ayangaun  aijulakinet  mama  ejaasi atutubena kus.   

 

Akou Na Akiro nu Aitutuor Nuepote Ajaun Koingaren  

Itodia Apapula  Naiwadikatai  7   Na Itodunit Akou Na Akiro Nu Aitutuor Nueponitos Koingaren.   Itetemik 

Esisiak ebe arai nu Akou na Akiro nu itemonokini  iso ainapeta nu aitolot aisisianakin, araida aticepak eminasi 

aijulanakineta  ajaun. 

Eitaabo  3 – Eipone Lo Emunaara  Aingal Naka Satan Oni  Ka Eipone Lo Ipikoret Kesi (Aingl ngin) 

Eitaabo  4 –  Angaleu  

Eitaabo  5 –  Edukone Ka Ekale  

Eitaabo  6 – Eyaitene Loejok Loka Isirigin  

Eitaabo  7 –  Abalang  Ka  Aica 

Eitaabo  8 –  Akoru 

Eitaabo  9 –  Alimonokin  

Eitaabo  10-  Aijar Kwape  Abu Edeke Opeleikitor 

Acie kotoma Akou na Akiro Nu Isisia —  Kwape aanyunet, Angaleu, Edukone  Ka Ekale, Akoru   ka Eyaitene 

Loajokan loka Isirigin —  Imoriarit aitutuonor  igurupun luedisiak  nu epedorio aiswamaun nepepe  ka itunga 

lkere lu okanisa ka itunga lu Atutubet.   Kwape ibunia ijo aitolot angin adiope kotoma aitutuonoreta kanu,  

ibuni isio aisisianakin  yesi / ijo  eipone lo ibwaikinet aomisio nuu toma aswamisioit okanisa kon ka  itunga lu 

atutubet.   Ibuni iso  ainakin  ijo / yesi  aomisio nuegelegela  kanu ijo / yesi  aitolot aitwasam.   

Asisian 8:  Adoketa Netupakinete 
 

Alosikineta Nuepolok  

1. Ekoto oni aitolomuun ainapeta  ido araasi lu ipeleikinit /ilosikinit  kanu ikamunitos aswamu wok.  

Iboro Lu Itwasama 

1. Apapula na 8.1  Na iwadikatai  Adoketa Nuitolomunet Ainapeta nuka Aswamisioit Naka Amina  

 

Ibore Ejokiar Aitolomuun Ainapeta 

Abu Ejk. Lim, akorion, kolot aitemonokin amisiri ke kanu aira ikorion konye eroko ngesi ejai eroto ke alosit, abu 

iitu ebe alimokit aberu ke ngesi ainakin akokorei inyamat, kanuka angun abu ngesi obongo ore, oleum inyamat 

akokorei kolot itanyam akokorei.   Nepe itanyami ngesi akokorei, kongolia aujo naka akinei  komisiik ebee 

abelitai.  Abu iyalongongoikin  ebe arai mam isunyakinio  aitemokin nen katipet  eminasi akinei osiata alomar 

kinga. He felt worried that if it wasn’t repaired immediately then the goat may escape.  Kobongo ngesi ore 

alemun  ewaiya lo  ikodikodaikina  aujo naka akinei.  Konye kwape amameotor ngesi ka iswamaisia lu 

ebecokina, abu kolot ore eidunyete ke  Ejk. Son,  kosodi alipun ngesi aingarakin ber ngesi kede luke.  Kwape 

araar ngesi adolere ngin bala epejonon, abu odau idakikan idis  ber inerasi ka Ejk. Son, lo arai Ekristayot lo 

eyapiei ne eyuuna kotoma okanisa  ido apupuutor ngesi ebe ajai ationis na etorit Ejk. Son toma.   

Edoli isawan  11:30  lu atupuruc,  abu aberu ke Ejk.  Son ilip ngesi atitingikin aidareun aimor ka kesi inyamata lu 

apaaran (aidareu lu akan).  Emisiiki Ejk. Lim ebe eekarit esawa, abu ilip aitimio amamus apedor aidareun 

inyamat kosodi abongor ore atipet noi  kanu ngesi da amorun lu akan ka ekale ke.  Edau ainyam, abu olot arior 

ber apak edit (apero), ekaulo ke kolot airikakin aitemokin aujo na akinei.   Nepe ejaar ngesi angetakin aswamu 

ngin, isiitikini ngesi aberu ke ebe ebe aibuuba naka atan na akipi mam eswamai ejok dodo kwape elipuutor 

ngesi icuuman ke Ejk. Son, ti do ber ngesi itemokina aibuuba na atan da cuto.  Edoli do ebong cut oyapie ngesi 

angetakin aitemokin aibuuba na atan.  Konye kereka mam ngesi edolit amisiri ne ajai ngesi alosit aitemokin 

kanu aira iraan,  konye abu ngesi oanyu ebe atamakit do ber ngesi aitemokin atan irikakini ngesi moi tupurucu  

kosodi ainyakar icuuman  olosi do konye  agear airaikin iraan. 

• Nunyoika kapotu iswamaunos kotom akirot kana?  

• Biyai iboro lu abu ngesi iswama araasi lu aroko  arai bo iboro lu ebusakinito? 

• Nunyoika epote aiswamaun awasia ke arai inyikoki akorion lo ayaite efamu ke /amisiri kwagnen  ido 

komam epedori airaikin iraan ke? 

• Biyai ijo da imina ajaunun  ka apaarasia ka kanu?   

• Koipone aani ipedoria oni aanyun ebe mam nuu iswamaikinos oni?  

Iprojekts luipu iswamaete aswamisio kec ka abu akorion lo itolosio apaaran ke.  Epol oni aswam aswamu iboro 

luejokuka, anyoun ationis kana kitoni nacie neda apakio acie mam akiro nu epolok nukec noi eminasi 

aiswamaun naarai iilokina oni aswam iboro lu engesununos atipe atipe komam eraasi luepolk.   Kanuka angun, 

komeni oni aitodolikin aiswamaun ibore luepolok nukec  kotoma ijar.   Nuisialongongoete ka kere acie kotoma 

aijarawok  ejaasi  itolosio kwape ajaar aijar akorion kalo.   Epol oni aswamu alosite lailo ka laije komam 

iyangaikini apak aisisiaun aanu bo ber cut eraasi nuepolok nuke noi adepar kasodete aswamu ngun.    Ibore 

yenisodit  ibusakinit oni  asekun ngesi na ebe  aanu bo  iboro  luepolok nukec noi  ti aiswamaar.  Arai ijeni oni 

nuepolok nuke noi ebuni do aingarakin oni asekun aitojokaaret  naejok kanu ikamunitos eipone lo itwasamaet 

apak wok.  

Lunyoika icie iboro lu iwomit ijo luepolok lu ibusakinit ijo aswamu kotoma olapio iuni kanu  akerianar? 

• Aisisianakin Lucie –  arai ikoto oni adumun ebe ijaanakinete atutubeta nuipu nuka akuwan, ekoto oni 

aisisianakin acie kotoma Aisisianakineta nu idaunit oni sek aisisia.   

• Arucokinite  Aswamusinei nuka Amina  –  ekoto oni aiyatakite aswamu Aswamusinei nuka Amina ido 

orai ducu duc. 

• Airiamunun nepepe ducu duc. 

 

Airiamununeta / Aurianeta 

Ekoto yesi asekun egurupu lo ebuni ariamunun ducu duc  kanu aitolomuun ainapeta nuka Aswamusinei nuka 

Amina.   Kotenan erai lo ekomiti lo ekanisa ido epodorete kesi aitolom ainapeta ngun kotoma apak nalem 

itolosioto aurianeta kec arai abu ekomiti lo okanisa odaute airiamun irwan adis okau kotoma olap.  

• Lunyoika iboro ebeit yesi aswamu ne iriamunotor yesi nepepe? 

o AILIP  –  erai bon kotoma agogongu naka Edeke ngesi iwanyuna oni  aijar na itunga lu 

atutubena wok ijulakinos.  Ekoto oni ayangaikin apak  nepepe  kotoma ailip arai ipeleikit oni 

nu ikamunitos aijulakinet. 

o Aitolomuun asekununeta nu ikamunitos Aswamusinei nuka Amina nuitetiak. 

o Aomoomoun aomisio kanu iboro lu ti ipedorete yesi aswamu kanu aingarakinia atutubet kus. 

Kotoma airiamununeta kus  ekoto yesi ayangaikin  apak ailip nepepe  ka aimor aitamitam  ipudesia  luka  

atutubet.   Ilipata arai ebeit yesi aingarakin  kede aanyun oipone aani.  Acie bobo, ekoto yesi ayangaikin apak 

airereor Aswamusinei nuka Amina  nu ipotu yesi iswamatos kanu aanyun inobo kabu iswamaun ejok  arai bo 

mam abu iswamaun ejok.   Kingitakinos bonik inyobo  ti  ebeit yesi  aitegelikin oiswamae kus kainapeta nu 

etupakinete.   

 

Aswamusinei Nuka Amina 

Kosesenata aputosia nuka Atutubete kus nu apotu yesi inomutu kotoma Asisian na 1. 

Kosesenata aputosia kere, iwadikautu aijulanakineta kere nuepolk nu  ibusakinit aiswamaun kanu aijaikin angin 

aputo oraun ibore obe.   

Kwape egurupu, ilipata kanu ikamunitos eipone lo igearata yesi aitolomuun adiope kotoma aijulanakineta 

kangun araun ibore obe.  Koseutu adiopet kotoma aijulakineta kosodete  nepepe aitolomuun ainapeta nuka 

Aswamusioit naka Amina kanu aingarakin nuu aiswamaun.  

Irereosi Afomu  na Aitamitam ainapeta nuka Aswamusinei nuka Amina (apapula na etupakini) kosodete 

aitemokin  ainapeta. 

Adoketa Nutupitono Itolomunio Ainapeta Nuka Aswamusioit naka Amina 
 

Adoketait    1:  Ailip 

Ibore yenisodit aswam ngesi ailip.  Oyangaikisi kwana apak  ailip. Elipata Edeke itodik yesi nu ibusakinit yesi 

aswam kanuka Aswamisioit kus naka Amina.   

 

Adoketait    2:  Asekun Aswamisioit  

Kwape egurupu  itojokaasi  nu  ti  ipedorete yesi aswamu kanu aitodiara  Amina naka Edeke.  Kirereosi acie kotoma 

aomisio nu kopotu yesi  iwadikautos kotoma Asisian na 1  kosodete acamanar  nu ipupete yesi bala ejai Edeke 

aingarenikin yesi aswamu. 

Idautu yesi asekun Akou naka Aisisia, koanyutu ebe erai ibore yeni ipedorete yesi aswamu kotoma apaaran adiope arai 

aarei.  Arai mam epedor, biyai ipedorete do yesi iswamata adoketait adiopet bon arai aarei?   

 

Adoketait   3:  Itojokasi ibore yen ipudai  

Adoketait na etupakini ngesi ageaar aitolomuun ainapeta.  Nasodit, ibusakinit oni aitojokaar nu ikoto oni 

aswam kotoma oprojekt/ainapeta — nu ipudai itunga, iboro bo aanu lu itwasama, acamakinio apedor 

adoketait bo aani, ka acie da. Kanu aingarakin ijo aomoom nu, ipedoro ijo aitwasam apapula na epetunit 

eipone lo aswam kotoma oitaabo kon loka esisian.  Idau ijo aileleb atiakunet nasodit obongi kwap kede iboro 

kere lu ipudakin ijo, akepolou ipedori do ijo aitojokaar ingai ebuni ayait ido apaaran bo aani ibusakinitor 

angetakina aiswamauna. 

 

Adoketait   4:  Iwadikautu ainapeta 

Idautu yesi aitolomuun ainapeta nuka iboro kere lu ibusakinit aswamu,  ipedorete yesi aiwadikaun ainapeta kus kotoma 

aparasia nu ikotototor yesi aiswamaun  tetere yesi  ijenete ebe ingai bo ikamunitos  nu aswamu inyo,  ido orai iwori.  

Koseutu idiope itunganan araun engarenon loka eprojekt.  Erai itunganan ngin yeni ikamunit aanyun ebe edolokini ngesi 

itunga / arai osimu ideuna apaaran arai aarei eroko apak na abeitor kesi airikakin ipelueik kec  kanu aisisiaun arai adautu 

aiswamaun, arai ejaa adio atiokisio itereikina kesi, kosodi arai ipudasi amodio agangan. 

 

Adoketait   5:  Ailip 

Idautu yesi aiwadikaun ainapeta nu iswama, oyangaikisi apak bobo ailip. Ilipata Edeke aingarakin yesi 

angetakin ainapeta ka aitupuaar/aitanyanyaar nu elosete aiswamaun ko otunga.  ilipata ebe Ekiror loka Edeke 

kodum aitopoloorio.  Kotoma osabiiti lo etupakini arai lo iyareikini ka itemonokiniata yesi kanuka Aswamusioit 

naka Amina, ekoto yesi ilipete ebe opedo Edeke aingarakin yesi kede aswamisioit. 

 

Adoketait   6:  Iswamaata Ainapeta 

Adoketait na kwana etupakini ngesi aswam ainapeta nu itolomuutos yesi. Itegeasi apaaran kede ailip kosodete 

aititingikin agogongu kus ka nu ilosete aswam mama ejai Edeke.  iitutos ebe iswamaete yesi ainapeta nu kanu 

aitodiara Amina naka Edeke mama ejaasi itunga luka atutubete kus.  Kotamata aricit eipone lo iomitotor yesi 

iriamara kede alosikineta nuu. 

 

Adoketait   7:  Aimor airereor eipone lo apotu Ainapeta olosioto ka ainakin Eripota 
Adoketait nawasia ngesi ainakin eripota ka aimor airereor eipone lo apotu ainapeta olosioto.   Kanu inyo 
ibusakinitor oni aimor airereor eipone lo apotu ainapeta olosiotor?  Naarai ingarakini oni aisisiaun.  Ipedori oni 
aomoomoun nu apotu oni eswamata ejok ka nu ipedori oni aswam kanu aitojokaar jokan ainapeta nu 
etupakinete.  Mam ekoto orai eiswamae lo eoja noi; ipedorete yesi ayangaar idakikan idis bon aimor 
aitamitamaar aingiseta nuu: 

• Inyobo abu iswamaun ejok? 

• Inyobo mam abu iswamaun ejok? 

• Nunyoika aitojokaareta nu ti ibwaik ijo toma ainapeta? 

• Biyai nu apotu iswamaunos /eijaune arai kwa ilosikinitotor yesi?   Arai ma, kanuinyo mam? 

• Biyai Edeke aponi itopoloorai? 

 

Ejaatatar Etutuoron afomu na ainakinet eripota. Kanuinyo iinakina oni eripota?  Kotoma  Marako 6:30, ianyuni oni 

ebe apotu Ikesisiak oyangautu eripota neajai Yesu lo ekamunit kere nu apotu kesi iswamata. iinakini oni eripota 

kwape aanyunet naka amunoonut ka aisialamikinet mama ejaasi ngun lu apotu isisianakisi oni ka aisikapikin itaabon 

ka esisianakinak kanuwok. Ainakin eripota ijaikini ijo arerengu aimor nu abu ijo iswama ka ainakin ijo ajenanut na 

abu Edeke itwasamaa agogongu kon/ aswamu kon.  Ido einakini etutuoron da arerengu aanyun arai ajaasi adio 

atiokisio ka amoun iwaitin lu itojokaaret aijaanakin ijo koingaren. 


